SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN
DI PERSIDANGAN DEWAN NEGERI JOHOR
PADA HARI AHAD, 1 DISEMBER 2024

YB CIK LIOW CAI TUNG (JOHOR JAYA)
SOALAN 7 (A100)

Terangkan konsep kediaman berpagar dengan akses terhad melalui Program
Residensi Rakyat (PRR) bagi menangani isu pemilik yang culas membayar yuran
penyelenggaraan yang telah dilaksanakan di Negeri Johor.

JAWAPAN YB DATO’ HAJI MOHD. JAFNI BIN MD. SHUKOR

Program Residensi Rakyat

Untuk makluman YB Adun Johor Jaya, Program Residensi Rakyat (PRR) merupakan
penjenamaan semula dari Program Perumahan Rakyat (PPR) oleh Kementerian
Perumahan dan Kerajaan Tempatan di mana ia akan menjadikan kualiti perumahan
rakyat negara setanding kemudahan sama di Singapura, Jepun dan Korea Selatan.
Pada 3 September 2024, Jemaah Menteri bersetuju supaya PPR dijenamakan semula
kepada PRR. Skim PRR akan menampilkan enam elemen penambahbaikan iaitu
penambaikan umum, kawasan, blok, reka bentuk unit rumah, spesifikasi unit rumah
dan penambahbaikan lain seperti pelaksanaan Q-Lassic serta Pensijilan Indeks
Bangunan Hijau.

BIL ELEMEN CIRI-CIRI

1 | Penambahbaikan Umum Pemasangan panel lampu solar serta
pemasangan lantai yang bersesuaian di
dewan komuniti.

2 | Penambahbaikan Kawasan | Penyediaan ruang rekreasi untuk aktiviti
PPR riadah umum, kemudah akses masuk yang
lebih teratur melalui penyediaan boom gate
dan kad akses di lif

3 | Penambahbaikan Blok PPR | Penyediaan ruang komuniti, ruang
pembelajaran dan penyediaan CCTV.

4 | Penambahbaikan Unit rumah | Penyimpanan barang penambahan ruang,
PPR: Reka bentuk penambahbaikan susunatur ruang dalaman
rumah, pengudaraan, penambahan
infrastruktur pendawaian untuk menampung
keperluan penghawa dingin dan pemanas air.

5 | Penambahbaikan Unit | Penambahbaikan kemasan lantai, pintu dan
Rumah: Spesifikasi bilik air
6 | Penambahbaikan Lain Pelaksanaan Q-lassic untuk kontraktor PPR,

Penambahan unit kedai dan gerai, dan
penggunaan lampu LED

Rejuvenasi Operasi PPR Johor

Merujuk kepada inisiatif baru PRR yang dijenamakan semula oleh KPKT, PKPJ pada
dasarnya telah melaksanakan terlebih dahulu langkah proaktif dengan
memperkenalkan Program Rejuvenasi Operasi PPR Johor yang telah bermula pada
tahun 2023. Program ini diperkenalkan bertujuan untuk meningkatkan standard kualiti
pengurusan rumah yang lebih kondusif dan sistematik.

Antara inisiatif yang telah dilaksanakan oleh pihak PKPJ adalah membina pintu masuk
yang menggunakan sistem pagar berpalang serta dilengkapi dengan kad akses dan
juga pelekat kenderaan di PPR. Setiap penghuni PPR dikehendaki untuk mendaftar
kenderaan sebelum kad akses dan pelekat kenderaan diberikan kepada mereka.
Kaedah ini diperkenalkan bagi memastikan hanya kenderaan yang dibenarkan sahaja
boleh memasuki kawasan PPR. Selain daripada itu, sistem ini juga dibantu dengan
kawalan keselamatan di mana setiap pintu masuk ke PPR turut dibina dengan pondok
pengawal keselamatan. Ini juga sebagai salah satu langkah kawalan keselamatan di
kawasan ini.

Selain daripada itu, penambahbaikan ciri-ciri fizikal PPR melalui pembinaan pagar
perimeter turut telah dilaksanakan bagi melengkapi sistem pintu masuk pagar
berpalang dan kad akses. Pembinaan pagar perimeter ini dapat memastikan
pencerobohon orang luar diminimumkan selain mengurangkan risiko kes kecurian
serta kawalan kebersihan persekitaran yang lebih teratur. Bagi meningkatkan tahap
kawalan keselamatan, PKPJ turut memperkenalkan program smart PPR dengan
memasang CCTV di kawasan yang berisiko tinggi seperti di lif, kawasan tempat
meletak kenderaan dan laluan korridor. Inisiatif ini dapat membantu mencegah
vandalisme serta menjamin keselamatan penduduk dan meminimumkan kos
penyelenggaraan baikpulih.

Pada tahun 2024, lima projek PPR telah dilengkapkan pemasangan pagar
berpalang, kad akses, pondok pengawal dan CCTV. Sementara itu, empat lagi
PPR sedang dalam proses pemasangan dan dijangka siap sepenuhnya menjelang
akhir tahun 2024. Bagi tahun 2025, pelaksanaan akan diteruskan secara berfasa bagi
PPR dan juga RSK.

DEWAN NEGERI JOHOR

BIL SIAP DIBINA DALAM PROSES DILAKSANAKAN
PEMBINAAN DAN SECARA BERFASA
AKAN SIAP AKHIR TAHUN 2025

2024

1 PPR Melana 1 PPR Perling PPR Iskandar

2 PPR Melana 2 PPR Sungai Tiram PPR Sri Stulang

3 PPR Uda Utama PPR Pelangi Indah RSK Larkin

4 PPR Cahaya | PPR Setia Indah RSK Kluang

Senibong
5 PPR Desa Mutiara

Jadual Status Pemasangan Pagar Berpalang, Kad Akses, Pondok Pengawal

Dan CCTV

Sehubungan dengan itu, melalui sistem kawalan kemasukan yang sistematik, PKPJ
turut menguatkuasakan sekatan kemasukan kepada penyewa yang gagal membayar
sewa melebihi 3 bulan. Pelaksanaan Inisiatif ini telah memberikan implikasi positif
terhadap rekod kutipan PPR. Pada tahun 2022, rekod kutipan sewaan PPR adalah
RM 6.9 Juta dan peningkatan ketara telah dicatatkan pada tahun 2023 dengan kutipan
berjumlah RM 24.9 Juta. Manakala kutipan sehingga 30 Okt 2024 adalah berjumlah
RM 18.97 Juta . Kesedaran atas tanggungjawab untuk membayar sewaan ini sangat
penting bagi memastikan wang sewaan tersebut dapat digunakan kembali untuk
melaksanakan kerja-kerja penyelenggaraan dan baikpulih bangunan yang mana
ianya juga adalah untuk manfaat kepada peserta PPR ini.

PRESTASI KUTIPAN HASIL PPR & RSK
TAHUN 2018 - 2024 -

18,971,425

30,000,000

25,000,000

20,000,000 o— Kutipan Hasil PPR / RSK

15,000,000

10,000,000 9,259,277
5,000,000 2,249,760

6,900,928
4,086,37597,54%

Selain daripada itu, bagi melengkapkan eko sistem daya huni PPR di Johor, PKPJ
juga memperkenalkan beberapa program komuniti sebagaimana berikut:

1. Program kebun komuniti dengan kerjasama Pihak NGO iaitu Wagaf An-Nur
dan Social Hero Foundation. Program ini bertujuan untuk memberi pendapatan
tambahan kepada komuniti PPR selain memanfaatkan ruang kosong yang ada
di dalam kawasan bangunan PPR.

2. Inisiatif YPKDT dalam menyediakan child care centre bagi kemudahan anak-
anak dan komuniti di PPR. Langkah-langkah ini bertujuan meningkatkan
keselamatan, kualiti hidup dan pengurusan kawasan perumahan yang
terancang.

3. Penyediaan ruang untuk mengulangkaji pelajaran dan tuisyen percuma yang
dilaksanakan dengan inisiatif NGO sebagaimana telah dilaksanakan RSK
Larkin dan PPR Kempas oleh Adab Youth Garage.

Inisiatif yang telah dilaksanakan ini adalah langkah strategik yang dirangka untuk
mentransformasikan kawasan PPR menjadi lebih daripada sekadar tempat tinggal.
Usaha ini berfokus kepada pembentukan komuniti yang harmoni dan berkualiti melalui
pelaksanaan program pembangunan sosial, pengukuhan hubungan kejiranan, serta
peningkatan kesejahteraan penduduk secara holistik

KPKT cadang rumah PRR berpagar, ada kad akses tangani pemilik tak bayar
penyelenggaraan

Oleh Siti Aminah Mohd Yusof - Oktober 5, 2024 @ 4:39pm

bhnews@bh.com.my

Nga Kor Ming (tengah) meninjau kemudahan an fasiliti d| Residensi Bukit Gelugor
(Ideal Residency), Pulau Pinang. - NSTP/MIKAIL ONG

GEORGETOWN: Kementerian Pembangunan Kerajaan Tempatan (KPKT)
bercadang memperkenalkan konsep kediaman berpagar dengan akses terhad melalui
Program Residensi Rakyat (PRR) bagi menangani isu pemilik yang culas membayar
yuran penyelenggaraan.

Menterinya, Nga Kor Ming, berkata konsep itu akan diterapkan dalam PRR yang akan
dilancarkan tahun depan selepas mengambil kira ada dalam kalangan pemilik
kediaman sengaja tidak membayar yuran penyelenggaraan dan bukan disebabkan
faktor tidak mampu.

Memberi contoh kediaman Program Perumahan Rakyat (PPR) di Perlis, katanya ada
dalam kalangan kediaman melanggan khidmat televisyen satelit dan mampu
membayarnya, sedangkan yuran penyelenggaraan tidak dijelaskan.

"Itu bukan tidak mampu, sebaliknya memang lalai ataupun tidak bertanggungjawab.
Sehubungan itu, untuk PRR akan datang kita cadang melakukan konsep 'gated’
(berpagar) yang mana mereka yang bayar diberikan kad akses, manakala yang culas
saya minta maatf.... ini akan kita kaji.

"Kerajaan Johor telah menunjukkan inisiatif baik dalam hal ini dan kita bercadang
laksanakan langkah serupa di seluruh negara,” katanya pada sidang media selepas

Majlis Penyerahan Kunci Residensi Bukit Gelugor di bawah projek PR1MA di sini, hari
ini.

Kerajaan sebelum ini meluluskan model baharu perumahan awam dinamakan PRR
bagi menggantikan PPR bermula tahun depan, dengan pelbagai langkah
penambahbaikan diambil, selain lebih mesra alam, kondusif dan berdaya huni.

Baki 6 projek sakit PR1MA siap tahun ini

Dalam perkembangan berasingan, Kor Ming optimis mampu menyelesaikan baki
enam projek di bawah Perbadanan PR1MA Malaysia (PR1MA) yang dikategorikan
'sakit' tahun ini, membabitkan masing-masing dua di Melaka dan Kedah, selain
masing-masing satu di Negeri Sembilan dan Kelantan.

Beliau berkata, 18 daripada 24 projek sakit yang diwarisi ketika beliau menerajui
kementerian itu sudah selesai.

Mengenai Residensi Bukit Gelugor, Kor Ming berkata projek terdiri 1,218 unit itu
terbesar dikendalikan PR1MA di Pulau Pinang dilengkapi pelbagai kemudahan seperti
surau, taman permainan serta dewan serba guna siap sepenuhnya pada 22 Ogos lalu
berbanding sasaran asal Ogos 2025.

Beliau berkata, setakat Ogos lalu PR1IMA mempunyai 88 projek bersamaan 54,137
unit di seluruh negara yang berada dalam pelbagai peringkat fasa pembangunan.
"Daripada jumlah itu 61 projek terdiri 41,321 unit berjaya disiapkan, manakala 27 lagi

membabitkan 12,816 unit dalam fasa pembinaan dan perancangan,” katanya.

UNIT DEWAN,
PEJABAT JURUTULIS DEWAN NEGERI JOHOR
29 NOV 2024 (ina)



SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN
DI PERSIDANGAN DEWAN NEGERI JOHOR
PADA HARI AHAD, 1 DISEMBER 2024

YB DATUK MOHAMAD NAJIB BIN SAMURI (PARIT YAANI)
SOALAN 8 (A74)

Keperluan membangunkan sebuah Sekolah Agama Kerajaan Johor di Bandar Putera
Indah (BPI), Tongkang Pechah. Apakah kerajaan negeri sedia maklum? Sejauh mana
usaha kerajaan negeri memanfaatkan tanah rizab Sekolah Agama yang tersedia di
kawasan Bandar Putera indah tersebut?

JAWAPAN YB TUAN HAJI MOHD FARED BIN HAJI MOHD KHALID

Terima kasih kepada YB Datuk Mohamad Najib bin Samuri ADUN Parit Yaani, atas
keprihatinan dari sudut memanfaatkan tanah rizab Sekolah Agama yang tersedia di
Kawasan Bandar Puteri Indah. Untuk makluman YB, tanah wakaf telah disediakan
oleh pihak pemaju untuk sekolah agama No Plot : PTD 22244 dan telah sah milik MAIJ
dengan keluasan 3 ekar 2 rod 12 pool (1.449 hektar) di Mukim Linau. Kawasan ini
bersebelahan tapak wakaf cadangan pembinaan Masjid Bandar Putera Indabh.

Kepadatan penduduk berbangsa melayu Islam di taman tersebut meningkat dari
setahun ke setahun kerana pembinaan rumah-rumah baharu di sekitar lokasi
berkenaan. Majoriti penduduk 90% adalah berbangsa Melayu. Buat masa ini,
penduduk di kawasan tersebut menghantar anak ke sekolah terdekat iaitu di Sekolah
Agama Seri Binjai, jarak 6 km yang kini menampung seramai 745 orang dan ke
Sekolah Agama Bukit Rahmat, berjarak hanya 3km dan kini menempatkan pelajar
seramai 487 orang.

Pada masa ini, kerajaan belum berhasrat untuk memajukan tapak tanah tersebut bagi
mendahulukan beberapa sekolah agama di kawasan yang lebih kritikal dan lebih
padat serta memerlukan tindakan segera kerana perubahan dasar Sekolah
Kebangsaan yang ditumpang kepada sesi pembelajaran pagi dan petang
menyebabkan tiada ruang untuk murid bersekolah agama di SK tersebut.

Sekolah Kebangsaan Taman Putera Indah akan dibina bermula tahun 2026,
sebagaimana diumumkan dalam belanjawan 2025, pastinya, keperluan untuk dibina
sekolah agama sangat diperlukan oleh penduduk setempat bagi memudahkan urusan
pembelajaran anak anak di Kawasan tersebut.

YB TUAN ANUAR BIN ABD. MANAP (PEMANIS)
SOALAN 9 (A51)

Berapakah jumlah mahasiswa yang menerima manfaat melalui skim bantuan
pendaftaran YPJ dan benarkah hanya beberapa cawangan bank sahaja yang boleh
mengagihkan kad siswa Johor dan bukannya disemua daerah boleh
menguruskannya?

JAWAPAN YB TUAN AZNAN BIN TAMIN

Sehingga tarikh tutup permohonan pada bulan Oktober 2024, jumlah permohonan
yang diterima adalah sebanyak 14,263 pelajar. Ini jelas menunjukkan sambutan yang
amat memberangsangkan terhadap inisiatif ini, sekaligus mencerminkan keperluan
dalam kalangan mahasiswa Johor untuk mendapatkan sokongan bagi meringankan
beban kewangan mereka.

Namun begitu, setelah proses semakan rapi dilakukan, hanya 11,580 pelajar yang
memenuhi syarat kelayakan yang telah ditetapkan. Proses ini dilakukan dengan
penuh teliti demi memastikan hanya mereka yang benar-benar layak menerima
manfaat bantuan ini, sejajar dengan hasrat kerajaan negeri untuk memberikan impak
yang maksimum kepada golongan sasar.

Namun, bagi pengagihan Kad Siswa Johor, buat masa ini pengagihan hanya dapat
dilakukan di cawangan bank di Johor Bahru sahaja. Pihak kami akui ini mungkin
menimbulkan sedikit kesulitan kepada sebilangan pelajar yang berada di luar kawasan
tersebut. Walaubagaimanapun, kerajaan negeri telah mengambil langkah proaktif
dengan memastikan bahawa sekiranya pelajar tidak dapat menuntut kad tersebut di
lokasi yang ditetapkan, penghantaran kad secara pos akan diatur terus ke alamat
pelajar yang telah didaftarkan. Langkah ini diambil demi memastikan tiada seorang
pun pelajar yang terlepas daripada menerima manfaat ini, walaupun mereka
menghadapi kekangan masa dan tempat.

Hal ini membuktikan, kerajaan negeri komited untuk terus memperbaiki sistem ini
pada masa hadapan, agar bantuan yang disediakan benar-benar dapat menyokong
aspirasi pendidikan anak-anak Johor. Program ini adalah cerminan tanggungjawab
kami untuk memastikan tiada pelajar yang ketinggalan hanya kerana faktor kewangan.

YB PUAN SARASWATI A/P NALLATHAMBY (KEMELAH)
SOALAN 10  (A213)

Apakah persediaan kerajaan negeri dalam menghadapi Monsun Timur Laut
2024/2025 ini?

YB TUAN LIEW CHIN TONG (PERLING)
SOALAN 11  (A130)

Akibat perubahan iklim, banjir semakin kerap melanda dengan magnitud yang lebih
besar. Nyatakan perancangan Kerajaan Negeri untuk menangani risiko banijir
sepanjang tahun melalui pendekatan “whole-of-government” atau “seluruh kerajaan”.

YB PUAN NOR RASHIDAH BINTI RAMLI (PARIT RAJA)
SOALAN 12  (A133)

Minta dinyatakan apakah persiapan dan perancangan kerajaan negeri bagi
menghadapi fenomena banijir pada tahun 2025?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan Negeri Johor melalui Jabatan Pengairan dan Saliran Negeri Johor telah
mengambil pelbagai langkah untuk mengurangkan kesan buruk akibat perubahan
iklim. Beberapa persediaan utama yang telah dibuat termasuk:

1. Penyelenggaraan Infrastruktur: Penyelenggaraan sistem saliran/sungai dan
kolam takungan banjir untuk mengurangkan risiko banjir. Ini termasuk
penyelenggaraan stesen telemetri (stesen hujan dan aras sungai), tolok lurus,
siren amaran banjir dan pam bergerak dipastikan supaya boleh berfungsi
dengan baik dan berkesan.

2. Latihan dan Simulasi: Program latihan dan simulasi bencana banjir untuk
agensi penyelamat dan masyarakat bagi meningkatkan kesedaran,
kesiapsiagaan dan respons terhadap siren amaran banjir dalam menghadapi
bencana banijir.

3. Pengawasan Cuaca: Kerjasama dengan NADMA dan Jabatan Meteorologi
Malaysia untuk pemantauan cuaca secara berterusan dan ramalan hujan.

Bagi sistem amaran awal banjir, kerajaan negeri menggunakan beberapa pendekatan
termasuk:

1. Sistem Amaran Awal Banjir: Penggunaan sistem amaran melalui SMS dan
aplikasi telefon pintar untuk memberi amaran kepada penduduk mengenai
kemungkinan banjir. Sistem pemantauan hujan dan aras sungai juga boleh

dipaparkan melalui laman sesawang publicinfobanjir.water.gov.my dan
www.telemetryjohor2.com.

2. Papan Tanda Amaran: Pemasangan papan tanda di kawasan berisiko tinggi
untuk memberi amaran awal kepada penduduk. Papan tanda di premis yang
mempunyai golongan rentan juga dipasang bagi kerja penyelamatan awal oleh
agensi penyelamat.

3. Penglibatan Masyarakat: Meningkatkan kesedaran di kalangan penduduk
tentang tanda-tanda awal banjir dan tindakan yang perlu diambil.

4. Kerjasama dengan NGO: Mengadakan kerjasama dengan pertubuhan bukan
kerajaan untuk menyebarkan maklumat dan membantu dalam usaha
penyelamatan.

Dengan langkah-langkah ini, kerajaan negeri berharap dapat meminimalkan kesan
bencana banjir dan melindungi keselamatan penduduk.

YB TUAN TAN CHONG (BEKOK)
SOALAN 13  (A196)

Apakah manfaat atau bantuan yang telah dirancang oleh Kerajaan Negeri Johor pada
masa hadapan agar rumah ibadat selain Islam juga dapat bantuan kewangan dari
Kerajaan Negeri Johor bagi berperanan untuk menguatkan semangat perpaduan di
kalangan masyarakat dalam negeri Johor?

JAWAPAN YB TUAN RAVEN KUMAR A/L KRISHNASAMY

Kerajaan Negeri sedar bahawa pembinaan negara bangsa merupakan satu proses
yang sangat dinamik dan memerlukan pelbagai pendekatan bagi mewujudkan
masyarakat Malaysia yang bersatu padu dan saling hormat-menghormati antara satu
sama lain. Ini kerana Malaysia merupakan sebuah negara yang mempunyai
kepelbagaian kaum dan latar belakang sosio budaya serta kepercayaan anutan
agama yang berbeza

Melalui persoalan yang dibangkitkan oleh YB Adun Bekok, melalui Kerajaan Negeri
Johor, bantuan dan manfaat juga telah dirancang bagi Rumah Ibadat Bukan Islam
(RIBI) juga turut mendapat bantuan kewangan bagi berperanan untuk menguatkan
semangat perpaduan di kalangan masyarakat.

Kebajikan RIBI memang antara agensi penting dalam kerajaan negeri, dalam YAB
Menteri Besar kita sendiri pun telah melawat ke beberapa RIBI dan menyalurkan
bantuan dan peruntukan bagi menaiktaraf dan pembinaan baru RIBI di negeri Johor.
Selaku EXCO Perpaduan dan EXCO yang bertanggungjawab kepada masyarakat
India saya juga melawat ke RIBI dari masa ke semasa, begitu juga oleh EXCO
masyarakat Cina yang mengambil prihatin kepada RIBI masyarakat Cina serta ADUN-
ADUN kawasan juga turut membantu dalam perkara ini.

YAB Menteri Besar Johor juga telah mengumumkan sejumlah RM 12 juta
diperuntukkan bagi menyantuni Masyarakat Tionghoa Dan India pada Belanjawan
2025 dan tahun-tahun lepas, di mana peruntukan ini termasuk Pembangunan dan
baik pulih RIBI di negeri Johor dan penyaluran peruntukan dan bantuan kerajaan
negeri adalah subjektif kepada keperluan RIBI dan kapasiti kewangan kerajaan.

Kerajaan Negeri komited dalam menyantuni masyarakat bukan Islam dan pelbagai
bantuan telah disalurkan kepada mereka. Antaranya pemberian tanah untuk
pemindahan lokasi tapak RIBI, dana-dana untuk menaiktaraf bangunan RIBI, bantuan
kewangan untuk pembinaan dewan sekolah dan sebagainya dari masa ke semasa.

Dalam usaha untuk menguatkan perpaduan kaum di negeri Johor, Kerajaan telah
menyusun atur beberapa tindakan seperti berikut:

a) Kerajaan Negeri bersama JPNIN Negeri Johor merancang pelbagai
pendekatan untuk mendamping dan mendidik (engage and educate) program
seperti berikut:

)] Program Detik-Detik Perpaduan

i)  Sambutan World Interfaith Harmony Week, International Day for Tolerance
dan Dialog Harmoni

iii)  Program Sambutan Minggu Perpaduan

iv)  Program Silang Budaya

b) Penglibatan kerjasama dengan rakan strategik seperti pertubuhan / persatuan
sukarela dan badan bukan kerajaan (NGOs) yang diiktiraf oleh Kerajaan dan
pihak swasta mampu mencetuskan detik-detik perpaduan menerusi
program/aktiviti jaringan sosial melalui program Ziarah Harmoni Sentuhan
Kasih, Sambutan Perayaan, Pengurusan Isu Mediasi Komuniti, Eksplorasi
Rukun Negara dan Program Detik Perpaduan (Moment of Unity).

c) Penganjurkan program intelektual dan ilmiah juga menggalakkan penyertaan
orang muda Johor pelbagai kaum dan penganut agama menerusi siri wacana,
perbincangan meja bulat, seminar dan forum bagi percambahan idea
untuk meningkatkan kefahaman tentang budaya, agama dan adat resam
masyarakat di negeri ini. Program seperti ini berupaya menyalurkan fakta
yang jelas untuk membuka minda dan mendidik masyarakat untuk
memahami, menghormati dan menerima perbezaan dengan lebih matang.

Justeru, proses mengekalkan penyatupaduan masyarakat memerlukan usaha yang
berterusan dan komitmen yang tinggi daripada semua pihak. Pada masa yang sama,
keperluan untuk mendidik masyarakat juga harus diperluaskan menerusi pelbagai
pendekatan dan kerajaan negeri sentiasa komited dalam merancang, menyusun dan
melaksanakan aktiviti untuk mendidik masyarakat menghayati Rukun Negara serta
membuka minda masyarakat untuk membudayakan perpaduan serta meraikan
kepelbagaian dalam kehidupan seharian.

YB DATUK MOHAMAD NAJIB BIN SAMURI (PARIT YAANI)
SOALAN 14  (A78)

Minta dinyatakan dengan terperinci mengenai pelaburan baru di negeri Johor yang
diperolehi bagi tahun 2024.

JAWAPAN YB TUAN LEE TING HAN

Johor terus memperlihatkan pencapaian memberangsangkan dalam usaha menarik
pelaburan, terutamanya pelaburan asing (FDI). Bagi tahun ini, negeri Johor berjaya
mengekalkan kedudukannya sebagai antara lima negeri utama dalam penerimaan
pelaburan, dengan jumlah keseluruhan pelaburan yang dicatatkan sebanyak RM12.9
bilion sehingga bulan Jun 2024. Prestasi ini mencerminkan keyakinan para pelabur
domestik dan antarabangsa terhadap Johor sebagai destinasi pelaburan yang
mampan dan stabil.

Antara inisiatif-inisiatif yang dilaksanakan kerajaan negeri, seperti Zon Ekonomi Khas
Johor-Singapura (JSSEZ), Zon Kewangan Khas Forest City, proses pemajuan Johor
Fast Lane, pemantapan infrastruktur strategik, serta sokongan terhadap ekosistem
perniagaan yang komprehensif, telah memainkan peranan penting dalam
meningkatkan minat pelabur ke Johor. Sektor-sektor utama seperti pembuatan,
logistik, teknologi hijau, tenaga boleh diperbaharui, dan ekonomi digital terus
berkembang pesat seterusnya menambah nilai ekonomi dan memperkukuh daya
saing Johor di peringkat global.

Sebagai tambahan, kerajaan negeri sentiasa mengambil langkah proaktif dengan
memantau perkembangan terkini serta memastikan Johor kekal kompetitif dalam
menarik pelaburan asing. kita telah menganjurkan misi perdagangan dan pelaburan
ke negara-negara utama seperti negara Korea pada bulan yang lepas untuk
meningkatkan profil Johor sebagai destinasi pilihan pelabur, selain memperkukuhkan
hubungan perdagangan antarabangsa yang sedia ada.

Secara keseluruhan, pelaburan ini menggambarkan komitmen negeri Johor untuk
terus mengukuhkan kedudukan negeri Johor sebagai destinasi utama pelaburan di
rantau ini, dengan memberi fokus kepada sektor-sektor berteknologi tinggi dan
berimpak tinggi. Pelaburan asing dan domestik ini dijangka bukan sahaja dapat
merangsang pertumbuhan ekonomi negeri Johor tetapi juga mewujudkan lebih
banyak peluang pekerjaan, serta meningkatkan taraf hidup rakyat Johor secara
keseluruhan.

YB PUAN GAN PECK CHENG (PENGGARAM)
SOALAN 15  (A199)

Berapa banyakkah kes penderaan kanak-kanak di negeri Johor yang direkodkan pada
tahun ini berdasarkan daerah dan apakah perkhidmatan yang disediakan kerajaan di
dalam membantu mangsa dera dari sudut penjagaan kesihatan fizikal dan mental
serta memastikan kes penderaan tidak berulang?

JAWAPAN YB PUAN HAJAH KHAIRIN-NISA BINTI ISMAIL @ MD ON
Kerajaan negeri Johor melalui Jabatan Kebajikan Masyarakat Negeri Johor sentiasa

mengambil berat mengenai kes penderaan kanak-kanak. Sehingga Oktober 2024,
Jabatan Kebajikan Masyarakat telah menguruskan kes penderaan seperti berikut:

JOHOR BAHRU 188
BATU PAHAT 93
MUAR 58
KLUANG 36
SEGAMAT 42
PONTIAN 18
KOTA TINGGI 26
MERSING 13
KULAI 15
TANGKAK 25

Jabatan Kebajikan Masyarakat Negeri Johor telah menyediakan beberapa
perkhidmatan khusus dalam membantu mangsa dera fizikal dan mental. Dari sudut
penjagaan kesihatan fizikal, Jabatan Kebajikan Masyarakat Negeri Johor
bekerjasama rapat dengan institusi kesihatan untuk menyediakan rawatan perubatan
kepada mangsa yang mengalami kecederaan fizikal. Mangsa akan dirujuk ke hospital

atau klinik yang berdekatan bagi mendapatkan rawatan yang sesuai, termasuk
pemeriksaan menyeluruh oleh pakar kesihatan bagi menilai tahap kecederaan yang
dialami oleh kanak-kanak dan memastikan mereka menerima penjagaan yang
diperlukan.

Bagi aspek kesihatan mental pula, Jabatan Kebajikan Masyarakat Negeri Johor turut
menyediakan kaunseling psikologi secara berkala kepada mangsa. Sesi kaunseling
dijalankan oleh pegawai psikologi yang berkelayakan dengan tujuan membantu
mangsa memproses trauma, memperbaiki kesejahteraan emosi dan memberi
sokongan sepanjang proses pemulihan mereka. Selain itu, terdapat juga program
sokongan untuk keluarga bagi membantu mereka memahami keperluan mangsa serta
menyokong mangsa dalam proses pemulihan.

Kanak-kanak mangsa dera yang diselamatkan akan ditempatkan bersama Orang
Layak Yang dan Sesuai (OYLS) atau keluarga atau Institusi Tempat Selamat.
Prosedur penempatan kanak-kanak ini adalah mengikut Akta Kanak-Kanak 2001 dan
Garis Panduan Pengurusan Penempatan Kanak-Kanak kepada lbu Bapa Pelihara
atau Orang Yang Layak dan Sesuai (OYLS). Bagi memastikan kes penderaan tidak
berulang, Pelindung akan menjalankan pemantauan dan seliaan berkala melalui
kunjungan ke rumah atau institusi pendidikan serta bekerjasama dengan agensi
penguatkuasaan untuk memantau situasi keselamatan mangsa.

Program Latihan Child Support Team Johor Menggunakan Modul Lindungi Permata
Johor merupakan inisiatif Jawatankuasa Pembangunan Wanita, Keluarga dan
Masyarakat Negeri Johor bersama Jabatan Kebajikan Masyarakat yang menyedari
tentang kepentingan latihan kepada individu yang mengendalikan kes perlindungan
kanak-kanak di Negeri Johor. Program ini mensasarkan Ketua Masyarakat dan
Pemimpin Masyarakat seperti pegawai dari Pusat Khidmat Ahli Dewan Undangan
Negeri (DUN), Penghulu dan ketua kampung, sukarelawan kebajikan yang berdaftar
di negeri Johor, ahli Pertubuhan Sukarela Kebajikan kanak-kanak (Pusat Jagaan)
berdaftar, Pengasuh-Pengasuh daripada TASKA yang berdaftar, ahli Pasukan
Perlindungan Kanak-kanak, ahli Pasukan Kebajikan Kanak-kanak, Ahli Rukun
Tetangga (KRT), guru dan kaunselor, Pembantu Pelindung yang diwartakan di Negeri
Johor dan mereka yang berhubung rapat dengan kanak-kanak. Program ini akan
dapat memberi manfaat kepada 300 orang dan individu yang diberi latihan di dalam
program ini akan dikenali sebagai Child Support Team Johor yang dapat membantu
pihak jabatan dalam menyediakan struktur jaringan keselamatan sosial kepada
kanak-kanak di dalam Negeri Johor. Program Latihan Child Support Team Johor
Menggunakan Modul Lindungi Permata Johor dilaksanakan secara bersemuka dalam
bentuk ceramah dan aktiviti Latihan Dalam Kumpulan (LDK) bagi mengukuhkan
pemahaman kepada kemahiran yang telah dipelajari.

Kerajaan negeri melalui Jabatan Kebajikan Masyarakat Negeri Johor menggalakkan
orang ramai dan komuniti bersama-sama memastikan isu penderaan tidak berlaku
dengan melaporkan kes penderaan yang berlaku kepada mana-mana Pejabat
Kebajikan Masyarakat Daerah yang berdekatan. Talian hot line iaitu “Talian Kasih
15999” yang beroperasi 24 jam juga disediakan oleh Kementerian Pembangunan
Wanita, Keluarga dan Masyarakat bagi memudahkan orang awam melaporkan
kejadian penderaan. Program kesedaran dan pendidikan kepada masyarakat tentang
kesan negatif penderaan juga giat dijalankan bagi meningkatkan tahap kesedaran dan
membantu masyarakat menjadi lebih peka dalam mencegah berlakunya kes
penderaan disekeliling mereka.

YB TUAN TAN ENG MENG (PEKAN NANAS)
SOALAN 16  (A26)

Berapakah jumlah kakitangan Kementerian Kesihatan Malaysia (KKM) yang
berkhidmat secara tetap dan kontrak di negeri Johor? Adakah jumlah tersebut
mencukupi, dan apakah kerajaan pusat bercadang menambah bilangan kakitangan
untuk memenuhi keperluan perkhidmatan kesihatan semasa di negeri tersebut?

JAWAPAN YB TUAN LING TIAN SOON
Untuk makluman, sehingga 30 Oktober 2024, jumlah pegawai dan anggota tetap dan

kontrak yang sedang berkhidmat di Jabatan Kesihatan Negeri (JKN) Johor adalah
seperti berikut:

PEGAWAI / ANGGOTA TETAP PEGAWAI / ANGGOTA
PERJAWATAN | PENGISIAN | KOSONG KONTRAK
24,408 23,774 4,634 3,086

Jumlah keseluruhan pengisian pegawai dan anggota (tetap dan kontrak) berjumlah
26,860 orang manakala masih terdapat kekosongan sebanyak 4,634 orang.

Penambahan pegawai dan anggota sentiasa dalam perhatian Kementerian Kesihatan
Malaysia (KKM) terutamanya yang melibatkan fasiliti kesihatan yang baharu. Pihak
Agensi Pusat mulai tahun 2019 telah mula memberi ruang kepada KKM untuk
memohon jawatan tambahan / baharu secara over and above daripada jumlah
perjawatan sedia ada berdasarkan prinsip untuk pengoperasian projek pembangunan
fasiliti kesihatan sama ada pembinaan baharu dan pengukuhan sahaja di bawah
Anggaran Belanjawan Mengurus (ABM) Tahunan. Manakala, permohonan pewujudan
jawatan tambahan / baharu di luar ABM Tahunan perlu dilaksanakan secara tukar
ganti (trade off) dengan jawatan kosong sedia ada.

Jabatan Kesihatan Negeri Johor sentiasa berusaha memberikan perkhidmatan yang
terbaik buat rakyat Johor.

YB TUAN TAN CHONG (BEKOK)
SOALAN 17  (A194)

Apakah perancangan dan tindakan kerajaan negeri agar memastikan pemaju-pemaju
mengutamakan pembinaan rumah kos rendah bersekali dengan kerja-kerja membina
rumah teres, banglo dan sebagainya bila projek dijalankan?

JAWAPAN YB DATO’ HAJI MOHD. JAFNI BIN MD. SHUKOR

Untuk makluman YB Bekok, Kerajaan Negeri telah memperkenalkan Polisi
Perumahan Mampu Milik Johor bagi mengawal pemajuan hartanah yang mana
pemaju disyaratkan untuk melaksanakan pembinaan komponen 60 % komponen
perumahan pasaran bebas dan ianya wajib disetarakan untuk membina 40 %
perumahan mampu milik. Polisi ini juga bertujuan untuk mengekalkan keseimbangan
pemilikan hartanah di kawasan strategik ini dan memastikan rakyat tempatan
mempunyai akses yang baik kepada perumahan yang mampu dimiliki.

Ini bermaksud pemaju dikehendaki mengemukakan Kebenaran Merancang
Mendirikan Bangunan dan Pelan Bangunan secara serentak bagi kedua-dua
komponen pembangunan, iaitu pasaran terbuka dan rumah mampu milik. Sekiranya
pemaju gagal memenuhi syarat ini dan hanya mengemukakan permohonan untuk
komponen pasaran terbuka sahaja, Pihak Berkuasa Tempatan (PBT) akan menyekat
permohonan tersebut. PBT juga akan mensyaratkan supaya pemaju mengemukakan
komponen Rumah Mampu Milik secara serentak bagi memastikan pematuhan
terhadap syarat pembangunan yang ditetapkan. Perkara ini turut dijadikan ketetapan
di dalam Jawatankuasa PDRC sebagai salah satu langkah pemantauan dan kawal
selia.

Contoh mekanisme pemantauan projek adalah seperti berikut:

PEMBANGUNAN SELAIN PEMBANGUNAN RUMAH

RUMAH MAMPU MILIK JOHOR MAMPU MILIK JOHOR

Kebenaran Merancang Mendirikan Kebenaran  Merancang Mendirikan
Bangunan / Pelan Bangunan Bangunan / Pelan Bangunan

Kemajuan projek pembangunan selain Rumah Mampu Milik Johor disyaratkan perlu
setara dengan pembangunan Rumah Mampu Milik Johor

Selain itu, antara fungsi utama platform Jawatankuasa PDRC adalah untuk
menyelaras dan memudahcara isu-isu teknikal yang dihadapi oleh pemaju.
Jawatankuasa ini juga bertanggungjawab menetapkan garis masa yang jelas, bukan
sahaja bagi pelaksanaan pembangunan oleh pemaju, tetapi juga bagi kelulusan di

peringkat agensi teknikal. Langkah ini bertujuan memastikan proses pembangunan
dapat dijalankan dengan lebih teratur dan lancar. Sejak tahun 2022 hingga kini,
sebanyak 25 sesi Jawatankuasa PDRC telah diadakan melibatkan 10 daerah, 16
Pihak Berkuasa Tempatan serta 129 projek dan 106 pemaju.

YB DATO' IR. HASNI BIN MOHAMMAD (BENUT)
SOALAN 18  (A68)

Minta dinyatakan apakah cabaran utama yang dijangka dihadapi oleh kerajaan negeri
dalam usaha menarik dan mengekalkan pelaburan untuk pembangunan pusat data
berskala besar di Johor, terutamanya dari segi infrastruktur tenaga hijau dan
kelestarian.

JAWAPAN YB TUAN LEE TING HAN

Kerajaan negeri Johor mengakui bahawa kemasukan pelaburan pembangunan pusat
data berskala besar yang mendadak telah melibatkan beberapa cabaran utama dari
aspek infrastruktur tenaga hijau dan kelestarian.

Pertama, infrastruktur tenaga hijau yang mampan adalah kritikal bagi operasi
pusat data yang besar, yang secara amnya memerlukan bekalan elektrik yang stabil.
Ini termasuk memastikan bekalan tenaga hijau seperti solar, angin, dan hidroelektrik
dapat diperluaskan serta diintegrasikan ke dalam grid dengan lancar. Dalam masa
yang sama, terdapat cabaran dari segi kos, teknologi, dan skala untuk
membangunkan infrastruktur tenaga hijau yang dapat menampung permintaan pusat
data besar dengan cekap.

Kedua, pengurusan sumber air turut menjadi cabaran yang penting. Pusat data
memerlukan sumber air yang besar dalam sistem penyejukan, dan memastikan
sumber air yang mapan serta mesra alam adalah faktor penting untuk menarik
pelabur. Dengan permintaan air yang semakin meningkat, kerajaan Johor berkomited
memastikan infrastruktur bekalan air mencukupi dan mampan bagi memenuhi
kehendak pemain industry utama dalam industry pusat data yang melibatkan Ranhill
SAJ dan Johor Special Water untuk menjalankan kajian penggunaan teknologi baharu
bagi memastikan pembangunan pusat data dapat dirancang dengan lebih rapi.

Ketiga, dasar dan regulasi mengenai kelestarian dan tenaga hijau yang
komprehensif perlu terus diperkukuhkan. Pemaju pusat data seharusnya
mengutamakan lokasi yang mempunyai dasar kelestarian yang jelas dan insentif
hijau. Oleh itu, kerjasama antara agensi-agensi kerajaan negeri adalah penting untuk
membangunkan rangka kerja regulasi dan insentif yang menggalakkan penggunaan
teknologi rendah karbon serta pelaksanaan amalan kelestarian.

Secara keseluruhan, kerajaan negeri komited untuk mengatasi cabaran-cabaran ini
melalui strategi pembangunan infrastruktur hijau yang lebih mampan dan sokongan
dasar yang menyeluruh. Dengan sokongan semua pihak, kami yakin Johor mampu
menjadi destinasi utama bagi pelaburan pusat data berskala besar di rantau ini.

YB PUAN MARINA BINTI IBRAHIM (SKUDAI)
SOALAN 19  (A41)

Di setiap PBT yang mempunyai rumah flat kos rendah, pastinya terdapat rumah flat
yang tidak mempunyai badan pengurusan. Ketiadaan badan pengurusan menjadikan
persekitaran tidak terurus. Adakah kerajaan akan mewujudkan satu 'task force' untuk
mengkaji bagaimana mahu menyelesaikan masalah berangkai ini?

JAWAPAN YB DATO’ HAJI MOHD. JAFNI BIN MD. SHUKOR

Berdasarkan Akta Pengurusan Strata 2013 (Akta 757), menjadi kewajipan pemaju
untuk menubuhkan badan pengurusan bersama (JMB) atau perbadanan pengurusan
(MC) di setiap skim berstrata.

Untuk makluman, pihak pemaju telah menjalankan kewajipannya dengan memanggil
mesyuarat pertama bagi penubuhan JMB/MC di kebanyakan skim berstrata. Namun
begitu, terdapat beberapa skim berstrata yang mana JMB/MC gagal untuk
mempertahankan objektif penubuhan JMB/MC tersebut terutamanya skim berstrata
flat kos rendah.

Pelbagai usaha telah dan sedang dijalankan oleh pihak COB MBIP untuk memastikan
setiap rumah flat mempunyai badan pengurusan. Antara usaha yang sedang
dijalankan ialah sesi townhall di rumah flat sepertimana berikut:

Bil Nama Skim Tarikh Sesi Townhall

1. Tiara Apartment, Taman Nusantara 10 November 2024
Rumah Pangsa Taman Jaya Mas, Taman

2. Jaya Mas dan Rumah Pangsa Taman | 1 Disember 2024
Melawati
Rumah Pangsa Taman Harmoni 1 dan :

3. Blok 1, Rumah Pangsa Taman Jaya 15 Disember 2024

Sesi Townhall di Tiara Apartment, Taman Nusantara telah diadakan pada 10
November 2024 yang lalu dan telah dihadiri oleh Ahli Majlis Zon Gelang Patah, Ketua
Kampung Gelang Patah, wakil-wakil dari Jabatan Majlis Bandaraya Iskandar Puteri
serta Wakil dari Fokas Property Management iaitu syarikat ejen pengurusan berdaftar
di bawah Lembaga Penilai, Pentaksir, Ejen Harta Tanah dan Pengurus Harta
(LPPEH).

Seramai lebih kurang 40 pemilik telah menghadiri sesi townhall di Tiara Apartment
dan telah berjaya menyakinkan dan memberi kesedaran tentang kepentingan
kewujudan Perbadanan Pengurusan (MC) di kawasan berstrata. Wakil dari pemilik

juga berjaya dilantik bagi membincangkan urusan-urusan untuk panggilan Mesyuarat
Agung yang akan datang.

YB TUAN CHIONG SEN SERN (BUKIT BATU)
SOALAN 20  (A208)

Adakah kerajaan negeri bercadang untuk memperluas penguatkuasaan VEP bagi
menangani kemasukan kenderaan asing dari Singapura dan meminimumkan kesan
pencemaran serta kesesakan trafik? Bagaimana hasil kutipan VEP akan
dimanfaatkan dan bagaimanakah Johor akan memastikan hasil ini disalurkan secara
telus?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Projek Vehicle Entry Permit (VEP) ini telah dimulakan pada tahun 2016 yang lalu dan
sehingga kini Jabatan Pengangkutan Jalan (JPJ) Malaysia telah mendaftarkan
sebanyak 120,000 buah kenderaan asing dari negara Singapura yang masuk ke
Malaysia dengan mengenakan caj masuk sebanyak RM20.00 bagi setiap kenderaan.

Untuk makluman, mulai 1.1.2025 pihak JPJ Malaysia telah bersetuju untuk
melaksanakan penguatkuasaan penuh terhadap peraturan tersebut dengan mana-
mana kenderaan motor asing yang gagal mendaftar serta gagal membayar caj yang
telah ditetapkan akan dikenakan tindakan kompaun sebanyak RM300.00 bagi setiap
pelanggaran terhadap seksyen 66H.

JPJ Malaysia telah mengambil segala tindakan yang perlu terhadap pelaksanaan
peraturan tersebut termasuklah meningkatkan keupayaan capaian sistem serta tahap
kecekapan dalam aspek mod pendaftaran, pembayaran serta ruang masa menunggu
dalam barisan di lapangan.

JPJ Malaysia telah mempercekapkan serta meluaskan mod pembayaran caj kepada
mana-kenderaan motor asing yang masuk ke Malaysia dengan kemudahan terkini
dengan kerjasama pihak Touch n Go serta kaedah e-walet yang diselaraskan dengan
pihak Kementerian Kewangan (MOF) Malaysia.

Dengan penggunaan sistem teknologi yang telah dinaik taraf pihak JPJ telah berjaya
meminimumkan jumlah masa menunggu dalam baris bagi semua kenderaan motor
asing yang masuk ke Malaysia. Pihak JPJ memandang berat terhadap kesan isu
kesesakan trafik terhadap pelaksanaan projek ini terutama pada waktu-waktu puncak
seperti pada hujung minggu serta musim perayaan.

Sehubungan dengan itu, JPJ akan sentiasa dan terus menjalankan Kkajian
penambahbaikan sistem dari masa ke semasa bagi memastikan kelancaran tarfik di
Tambak Johor ini.

Dalam aspek kutipan hasil terhadap projek ini, semua hasil kutipan disatukan ke
dalam hasil negara dengan kaedah perundangan sedia ada bagi manfaat Kerajaan
Malaysia kepada rakyat negara ini termasuk kepada Kerajaan Negeri Johor ini.
Dengan kaedah ini, sudah pasti ia adalah saluran yang sangat telus.

Outcome terhadap pelaksanaan projek:

i.  Merekod dan mendaftarkan pergerakan masuk dan keluar kenderaan
motor negara asing yang masuk ke dalam Malaysia
ii. Mencegah lambakan kenderaan motor negara asing yang cuba
dilupuskan secara tidak sah (kenderaan klon)
iii.  Meningkatkan hasil kerajaan Malaysia serta kerajaan Negeri Johor.

YB PUAN AMIRA AISYA BINTI ABD. AZIZ (PUTERI WANGSA)
SOALAN 21  (A192)

Mohon kerajaan negeri memberi penjelasan tentang inisiatif kerajaan negeri untuk
memastikan Gred Purata Nasional (GPN) Sijil Pelajaran Malaysia (SPM) yang telah
dicapai pada tahun 2023 kekal cemerlang.

JAWAPAN YB TUAN AZNAN BIN TAMIN

Kerajaan negeri memainkan peranan penting dalam memastikan prestasi pelajar di
peringkat Sijil Pelajaran Malaysia (SPM) kekal cemerlang, termasuk mengekalkan
atau memperbaiki Gred Purata Nasional (GPN) yang telah dicapai pada tahun 2023.
Antara inisiatif kerajaan negeri untuk mencapai matlamat ini adalah:

I. Program Intervensi Akademik: Kerajaan negeri memperkenalkan program
bimbingan dan intervensi akademik khusus, seperti kelas tambahan dan
seminar intensif, bagi pelajar yang berprestasi rendah dan sederhana.
Program ini dijalankan di peringkat sekolah atau komuniti, dengan fokus
kepada subjek yang sering mencabar pelajar seperti Matematik, Sains, dan
Bahasa Inggeris.

il. Latihan dan Pembangunan Profesional Guru: Kerajaan negeri bekerjasama
dengan Jabatan Pendidikan Negeri untuk menyediakan latihan profesional
berkala bagi guru-guru, terutamanya dalam kaedah pengajaran yang lebih
berkesan dan interaktif. Latihan ini membantu guru mengajar dengan lebih
berkesan, yang akan meningkatkan pencapaian akademik pelajar.

iii. Kemudahan Pembelajaran Digital: Beberapa negeri telah melabur dalam
infrastruktur teknologi dan menyediakan akses kepada bahan pembelajaran
digital seperti portal e-pembelajaran dan aplikasi pendidikan. Ini memberi
pelajar peluang untuk mengakses kandungan tambahan dan latihan di luar
waktu sekolah.

iv. Program Bimbingan Psikososial dan Motivasi: Kerajaan negeri turut memberi
fokus kepada program bimbingan motivasi dan sokongan psikologi bagi
mengurangkan tekanan pelajar menjelang peperiksaan. Program motivasi ini
dijalankan dengan kerjasama kaunselor sekolah dan pihak luar untuk
meningkatkan keyakinan diri dan kesejahteraan mental pelajar.

V. Sokongan dan Insentif Kewangan untuk Pelajar dari Keluarga Berpendapatan
Rendah: Kerajaan negeri menyediakan bantuan kewangan untuk membantu
pelajar dari keluarga B40 bagi menampung perbelanjaan pembelajaran
seperti buku rujukan, yuran kelas tambahan, dan peralatan pembelajaran.

Bantuan ini mengurangkan beban kewangan keluarga dan memastikan
pelajar dapat belajar dengan lebih selesa.

Kelas Tuisyen Percuma di Komunitii Sesetengah kerajaan negeri
menyediakan kelas tuisyen percuma di pusat komuniti atau perpustakaan
awam untuk membantu pelajar mempersiapkan diri menghadapi peperiksaan.
Inisiatif ini melibatkan guru sukarelawan atau guru yang ditaja oleh kerajaan
negeri.

Pengiktirafan dan Ganjaran untuk Pelajar Cemerlang: Kerajaan negeri
menawarkan biasiswa atau anugerah kepada pelajar yang mencapai
keputusan cemerlang dalam SPM sebagai motivasi kepada pelajar lain untuk
berusaha mencapai kecemerlangan.

Pembangunan Program Rakan Sebaya: Melalui program rakan sebaya,
pelajar cemerlang diberi tanggungjawab membantu rakan-rakan mereka
dalam pelajaran. Program ini menggalakkan suasana pembelajaran
kolaboratif dan memberi kesan positif kepada pelajar yang memerlukan
bantuan tambahan.

Inisiatif-inisiatif ini menunjukkan komitmen kerajaan negeri dalam memperkukuh
prestasi akademik pelajar dan memastikan GPN kekal cemerlang, sekali gus
menyumbang kepada pembangunan pendidikan yang berkualiti di peringkat negeri
dan nasional. Maklumat ini berdasarkan inisiatif pendidikan yang sering diterapkan
oleh kerajaan negeri melalui:

Laporan dan Dasar Pendidikan Negeri - Kebanyakan kerajaan negeri
mempunyai laporan tahunan atau pelan tindakan yang menggariskan inisiatif
khusus dalam meningkatkan prestasi akademik, seperti program intervensi
akademik, tuisyen percuma, dan biasiswa untuk pelajar cemerlang.

Kementerian Pendidikan Malaysia (KPM) - Dasar Kementerian Pendidikan
Malaysia (KPM) menggariskan peranan kerajaan negeri dalam menyokong
program seperti intervensi akademik, pembangunan profesional guru, dan
bantuan psikososial, yang menjadi panduan utama bagi negeri-negeri.

Laporan Media Tempatan - Sumber seperti Bernama, Utusan Malaysia, dan
The Star sering melaporkan usaha kerajaan negeri dalam meningkatkan
prestasi SPM melalui kelas tambahan, bantuan kewangan kepada pelajar
B40, dan sokongan komuniti.

Jabatan Pendidikan Negeri (JPN) - Jabatan Pendidikan Negeri (JPN) setiap
negeri biasanya terlibat dalam menyediakan program peningkatan akademik

dan intervensi pembelajaran bagi pelajar yang berpotensi rendah untuk
memastikan GPN kekal kompetitif di peringkat nasional.

V. Pejabat Pendidikan Daerah (PPD) - Pejabat Pendidikan Daerah (PPD) turut
memainkan peranan dalam melaksanakan program-program seperti kelas
tuisyen komuniti dan sokongan rakan sebaya, yang diselia di peringkat daerah
untuk memastikan kejayaan pelaksanaan program yang disasarkan.

Sumber insiatif di atas adalah huraian pecahan aktiviti seperti berikut iaitu Program :
Tuition Mission In Johor yang berlangsung pada November 2024 yang memberi fokus
sasaran kepada murid fokus daerah Johor Bahru dan Pasir Gudang. Program ini
memberikan tumpuan kepada mata pelajaran Bahasa Melayu, Bahasa Inggeris,
Sejarah dan Matematik. Selain itu, sokongan besar yang diberikan dalam Program
Tuisyen GEMS Johor yang merupakan program tuisyen intensif untuk subjek utama
seperti Matematik, Sains, Bahasa Melayu, Sejarah dan Bahasa Inggeris, khususnya
untuk Murid SPM . Program ini disasarkan kepada murid aras sederhana di setiap
daerah iaitu melibatkan 2218 orang pelajar daripada 207 buah sekolah menengah dan
56 dun di negeri Johor. Program lain yang diusahakan bersama ialah Program
Pecutan Akhir SPM Mata Pelajaran Bahasa Inggeris dengan kerjasama Yayasan
JCorp pada Oktober hingga November 2024 yang mensasarkan 630 pelajar Near
Miss Lulus. Sebanyak 23 buah sekolah fokus Bahasa Inggeris mengikuti program ini
menggunakan Module Bridging B1 Jabatan Pendidikan Negeri Johor (JPN Johor)
Yayasan JCorp (YJC). Program lain yang memberi saranan / galakan besar inisiatif
ini ialah Program Sincerely Setia Tuition Mission Pecutan Akhir Sijil Pelajaran
Malaysia Tahun 2024 yang dijalankan pada November hingga Oktober 2024 bagi
sasaran 150 orang murid fokus Layak Mendapat Sijil (LMS) di 11 sekolah menengah
(Johor Bahru & Pasir Gudang) mata pelajaran Bahasa Melayu, Sejarah, Bahasa
Inggeris dan Matematik.

Inisiatif-inisiatif ini mencerminkan komitmen kerajaan negeri dalam bekerjasama
dengan pihak berkuasa pendidikan untuk memastikan kecemerlangan akademik
pelajar di negeri masing-masing.

YB DATUK HAJI MOHD. FUAD BIN TUKIRIN (BUKIT NANING)
SOALAN 22  (A92)

Kerajaan diseru mewujudkan lebih insentif melalui “ganjaran dan penghargaan”
terhadap inovasi, kreativiti dan komitmen bagi mendidik serta menggalakkan
masyarakat agar lebih peka terhadap penjagaan kebersihan sesuatu kawasan. la
sebagai langkah proaktif menangani isu pembuangan sampah haram yang semakin
berleluasa.

JAWAPAN YB DATO’ HAJI MOHD. JAFNI BIN MD. SHUKOR

Pihak kerajaan negeri melalui Pihak Berkuasa Tempatan (PBT) di Negeri Johor telah
melaksanakan pelbagai inisiatif dengan menawarkan insentif untuk meningkatkan
kesedaran dan komitmen masyarakat dalam usaha mendidik dan menggalakkan
masyarakat menjaga kebersihan.

Antaranya Majlis Bandaraya Iskandar Puteri (MBIP) telah melaksanakan pelbagai
program seperti kelestarian pendidikan LA21, premis makanan terbersih, tandas
awam terbersih dan pemberian insentif bagi penyalur maklumat berkaitan aktiviti
pembuangan sampah di dalam kawasan pentadbiran Majlis Bandaraya Iskandar
Puteri (MBIP). Begitu juga dengan Majlis Bandaraya Pasir Gudang (MBPG) yang
memberikan insentif tahunan kepada komuniti yang aktif dalam gotong-royong dan
usaha menangani kes denggi, sekaligus mendorong masyarakat untuk lebih
bertanggungjawab menjaga kebersihan. Majlis Perbandaran Kulai (MPKu) pula telah
memperuntukkan sebanyak RM15,000 sebagai insentif bagi pertandingan
pengumpulan sampah terbanyak di setiap zon yang dijalankan oleh Ahli Majlis, yang
secara tidak langsung menggalakkan penyertaan masyarakat dalam kempen
kebersihan dan pengurusan sampah.

Selain itu, Majlis Perbandaran Segamat (MPS) telah melaksanakan Majlis Aspirasi
Johor Bersih, memberikan penghargaan berupa wang tunai, sijil, dan plak kepada
agensi serta non-governmental organization (NGO) yang terlibat dalam Program
Johor Bersih. Inisiatif ini tidak hanya melibatkan agensi, tetapi juga komuniti setempat
dalam usaha menjaga kebersihan. Tambahan pula, program seperti Drive Thru
Recycling Centre (DTRC) dan Trash to Cash dilaksanakan di kebanyakkan Pihak
Berkuasa Tempatan (PBT) seperti Majlis Daerah Simpang Renggam (MDSR), Majlis
Perbandaran Kluang (MPK), Majlis Perbandaran Pontian (MPPn) dan Majlis Daerah
Tangkak (MDT) yang memberikan peluang pendapatan tambahan kepada individu
atau komuniti melalui aktiviti kitar semula, sekali gus menyokong usaha pengurangan
sampah dan pengurusan sisa yang lebih baik.

Secara keseluruhannya, pelbagai inisiatif yang dilaksanakan oleh Pihak Berkuasa
Tempatan (PBT) Negeri Johor ini menunjukkan bahawa pemberian insentif dan

penghargaan adalah langkah yang efektif dalam memotivasi masyarakat untuk lebih
peka dan bertanggungjawab terhadap kebersihan. Langkah ini juga berperanan
penting dalam menangani isu pembuangan sampah haram yang semakin berleluasa,
serta mencipta kesedaran yang lebih tinggi dalam kalangan masyarakat untuk
menjaga persekitaran yang lebih bersih dan sihat.

YB PUAN HAJAH ALWIYAH BINTI TALIB (ENDAU)
SOALAN 23  (A109)

Apakah status kerja bagi pembinaan tapak pelupusan sisa pepejal berhampiran Felda
Endau dan apabila siap nanti apakah akan ada tindakan bagi mengawal implikasi
terhadap penduduk sekitar antaranya pencemaran bau dan kehadiran lalat?

JAWAPAN YB DATO’ HAJI MOHD. JAFNI BIN MD. SHUKOR

Projek pembinaan Tapak Pelupusan Sisa Pepejal Sanitari di Mukim Triang, Mersing
sedang giat dijalankan dengan status semasa di tapak adalah sebanyak 15 peratus
dan dijangka siap pada bulan Januari 2026. Apabila siap kelak, pihak Kerajaan akan
melantik syarikat bagi kerja-kerja pengoperasian termasuk skop kawalan pencemaran
bau di tapak. Pihak SWCorp akan membuat semakan pematuhan KPI pada setiap
bulan di tapak ini dan jika terdapat pelanggaran syarat, pihak syarikat akan dikenakan
denda. Antara langkah bagi kawalan bau, operasi harian di tapak sel sampah akan
ditutup dengan tanah (soil cover) dan juga menggunakan semburan Effective
Microorganism (EM) bagi mengurangkan bau yang terhasil.

YB DATO’ ZULKURNAIN BIN HAJI KAMISAN (SRI MEDAN)
SOALAN 24  (A147)

Adakah pihak Kerajaan Negeri Johor mempunyai perancangan bekerjasama dengan
pihak Jabatan Pendidikan Negeri (PPN) dalam memelihara bangunan sekolah dan
rumah guru yang berusia melebihi 50 tahun?

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) sentiasa berusaha untuk memastikan
penyediaan infrastruktur pendidikan yang selamat, kondusif, dan sesuai bagi
kegunaan murid serta warga sekolah di seluruh negeri Johor. Usaha ini adalah selaras
dengan matlamat untuk menyediakan persekitaran pembelajaran yang tidak hanya
selesa tetapi juga memberi jaminan keselamatan kepada semua pihak yang terlibat
dalam proses pendidikan.

Untuk makluman Ahli Yang Berhormat, Jabatan Pendidikan Negeri Johor (JPN) Johor
mengambil pendekatan yang berterusan dan sistematik dalam membaik pulih serta
menaik taraf sekolah-sekolah di negeri ini. Keutamaan diberikan kepada sekolah-
sekolah yang mengalami tahap kerosakan yang kritikal, yang boleh menjejaskan
keselamatan murid dan guru. Penilaian bagi kerja-kerja pembaikan ini dilakukan
dengan menggunakan analisis Skor Gred Impak (Impact Grade Score), yang
bertujuan untuk menentukan tahap kerosakan tanpa mengira usia bangunan.
Pendekatan ini memastikan bahawa peruntukan dan sumber digunakan secara lebih
berkesan, memberi tumpuan kepada masalah yang paling mendesak dan berisiko

tinggi.

Sehubungan itu, perancangan untuk kerja-kerja pembaikan dan peningkatan
kemudahan akan lebih difokuskan kepada sekolah-sekolah dan rumah guru yang
mengalami kerosakan yang boleh mendatangkan ancaman keselamatan. Ini
termasuklah kerosakan kritikal yang melibatkan elemen-elemen penting seperti
struktur bangunan dan sistem infrastruktur yang menyokong aktiviti harian sekolah.

Antara jenis kerosakan yang sering dilaporkan dan diberi perhatian segera oleh JPN
Johor adalah:

e Kerosakan Bumbung: Bumbung yang bocor atau rosak boleh memberi
kesan buruk terhadap keselamatan murid dan guru, selain mengganggu
kelancaran proses pengajaran dan pembelajaran, terutama ketika
hujan.

e Pendawaian Elektrik: Pendawaian elektrik yang usang atau rosak
boleh menyebabkan risiko kebakaran, gangguan bekalan elektrik, atau

31
UNIT DEWAN,
PEJABAT JURUTULIS DEWAN NEGERI JOHOR
29 NOV 2024 (ina)



SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN
DI PERSIDANGAN DEWAN NEGERI JOHOR
PADA HARI AHAD, 1 DISEMBER 2024

kecederaan. Oleh itu, tindakan segera perlu diambil untuk memastikan
keselamatan semua pihak terjamin.

e Perpaipan: Kerosakan pada sistem paip, seperti kebocoran atau
sumbatan, boleh menyebabkan masalah kebersihan dan keselesaan,
serta memberi impak negatif terhadap proses pengajaran.

e Kerosakan Tandas dan Sistem Kumbahan: Tandas yang rosak dan
sistem kumbahan yang tidak berfungsi dengan baik perlu dibaik pulih
segera untuk memastikan kebersihan serta keselesaan warga sekolah.

e Kerosakan Struktur Bangunan: Kerosakan struktur bangunan seperti
retakan atau kerosakan pada dinding dan lantai perlu diperbaiki dengan
segera bagi mengelakkan berlakunya bahaya atau kemalangan yang
tidak diingini.

Bagi melaksanakan kerja-kerja pembaikan ini, Jabatan Kerja Raya (JKR)
bertanggungjawab dalam melaksanakan kerja-kerja yang melibatkan struktur
bangunan. Ini termasuk pembaikan yang melibatkan asas bangunan, bumbung, dan
struktur utama yang perlu memastikan keselamatan fizikal bangunan. Sementara itu,
kerja-kerja yang tidak melibatkan aspek struktur, seperti pembaikan sistem elektrik,
paip, dan kemudahan lain, akan dilaksanakan oleh Kerajaan Negeri Johor dan
berkerjasama dengan Kementerian Pendidikan Malaysia (KPM) melalui Jabatan
Pendidikan Negeri (JPN).

Bagi memastikan kelancaran dan keberkesanan pelaksanaan kerja-kerja pembaikan,
setiap projek akan dipantau secara berterusan dan berkala oleh pihak Jabatan
Pendidikan Negeri (JPN) Johor dan Kementerian Pendidikan Malaysia (KPM). Proses
pemantauan ini bertujuan untuk memastikan bahawa setiap kerja yang dijalankan
mematuhi spesifikasi teknikal yang telah ditetapkan, serta memastikan tempoh
masa dan bajet yang diperuntukkan dipatuhi dengan teliti. Semua ini dilakukan demi
memastikan bahawa sekolah-sekolah di Johor dapat terus beroperasi dalam keadaan
yang selamat dan kondusif, yang akhirnya akan menyokong pencapaian pendidikan
yang berkualiti di negeri ini.

Terima kasih yang tidak terhingga saya ucapkan kepada Kerajaan Negeri Johor atas
segala usaha dan komitmen yang berterusan dalam memastikan prasarana dan
infrastruktur di sekolah-sekolah serta kediaman para guru di negeri ini sentiasa dalam
keadaan yang baik, terpelihara, dan dibaikpulih dengan cekap dan berkesan. Usaha
murni ini bukan sahaja mencerminkan keprihatinan Kerajaan Negeri terhadap
kesejahteraan warga pendidik, namun ianya juga memperlihatkan komitmen yang
tinggi dalam memastikan para pelajar dan guru dapat menjalankan tugas mereka
dalam persekitaran yang selesa dan kondusif. Semoga usaha ini terus berkembang

demi kebaikan masa depan pendidikan di Johor, dan saya mendoakan agar Kerajaan
Negeri sentiasa diberi kekuatan untuk melaksanakan inisiatif-inisiatif yang memberi
manfaat kepada rakyat.

Dengan komitmen yang tinggi daripada semua pihak, kami yakin bahawa usaha ini
akan membantu mencipta persekitaran pembelajaran yang lebih baik, selamat, dan
menyokong kejayaan setiap murid di Johor.

Sekian, terima kasih.

YB TUAN HAJI MOHD YUSLA BIN ISMAIL (SENGGARANG)
SOALAN 25  (A222)

Apakah tindakan yang boleh diambil oleh pihak JPJ ke atas pengguna mobiliciti yang
semakin berleluasa?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Mengikut Seksyen 2 Akta Pengangkutan Jalan 1987 (Akta 333), definisi mikromobiliti
adalah mana-mana kenderaan yang dipacu oleh sumber elektrik, enjin pembakaran
dalam atau kuasa manusia atau gabungan sumber elektrik, enjin pembakaran dalam
atau kuasa manusia, dan mempunyai kelajuan maksimum 50 km/j.

Kaedah-Kaedah Lalu Lintas Jalan (Larangan Penggunaan Kenderaan Mikromobiliti
Tertentu) 2021

i.  Berkuatkuasa 17 Disember 2021.

ii. Melarang penggunaan kenderaan mikromobiliti tertentu di atas mana-
mana bahagian mana-mana jalan (termasuk lintasan pejalan kaki).

iii. Menteri boleh, setelah berunding dengan pihak berkuasa yang
berkenaan, mengecualikan pemakaian Kaedah-Kaedah ini di mana-
mana jalan atau mana-mana bahagian jalan tertakluk kepada apa-apa
syarat yang ditentukan oleh Menteri.

Dibawah kaedah-kaedah lalulintas Jalan (Larangan Penggunaan Kenderaan
Mikromobiliti Tertentu) 2021 akan dikompaun maksimum RM300 di bawah Seksyen
119 (3) & Seksyen 120 Akta Pengangkutan Jalan 1987 (APJ)

Dalam konteks Malaysia, Mikromobiliti diklasifikasikan kepada 3 perihalan utama:

i.  Moped (Berkelajuan Tinggi sehingga 50km/j)
ii.  Basikal dan Basikal Elektrik) (Berkelajuan rendah / sederhana sehingga
25km/j)
iii. Personal Mobility Device (PMD) (Berkelajuan rendah / sederhana
sehingga 25km/))

Larangan penggunaan kenderaan mikromobiliti diatas jalan raya adalah disebabkan
faktor keselamatan:

i. MOPED dan PMD mempunyai kelajuan yang rendah berbanding
kenderaan motor yang lain, yang mana percampuran dalam lalu lintas

34
UNIT DEWAN,
PEJABAT JURUTULIS DEWAN NEGERI JOHOR
29 NOV 2024 (ina)



SUKJ.(DN).BIL:600-3/4/1 JLD. 18 DEWAN NEGERI JOHOR

Vi.
Vil.

viii.

SOALAN-SOALAN LISAN
DI PERSIDANGAN DEWAN NEGERI JOHOR
PADA HARI AHAD, 1 DISEMBER 2024

bersama kenderaan motor lain amatlah berbahaya dan mempunyai
risiko kemalangan yang tinggi;

Penggunaan kenderaan terlibat tidak dilindungi oleh sebarang
kewajipan perlindungan insurans pada masa ini. Perkara ini
menimbulkan risiko kewangan yang tinggi kepada pengguna jalan raya
yang lain;

Kelajuan rendah juga akan menyumbang kepada kesesakan lalu lintas;
Spesifikasi teknikal dan pembinaan kenderaan terlibat tidak dikawal
selia di bawah peraturan sedia ada, menyebabkan tiada kawalan atas
aspek keselamatan kenderaan/komponen dan tahap road-worthiness
kenderaan tersebut;

Pengguna tidak dikawal atau dilesenkan menyebabkan tiada kawalan
atas tahap kompetensi penunggang yang menggunakan kenderaan
terlibat;

Pengguna tidak mematuhi peraturan jalan raya.

PMD TIDAK DIREKA bagi kegunaan di atas jalan raya serta bagi tujuan
percampuran dengan kenderaan berat / kenderaan motor lain. PMD
lebih bersifat sebagai mobiliti kendiri, alat rekreasi, alat permainan
dengan tujuan perjalanan jarak dekat dengan kelajuan perlahan /
sederhana.

Tiada perlindungan insurans kepada Kenderaan Mikromobiliti. Tindakan
Penambahbaikan:

Menyediakan kemudahan pengangkutan awam dan insfrastuktur jalan
yang menyokong penggunaan Kenderaan Mikromobiliti secara terkawal
dan selamat;

Pihak berkuasa yang berkenaan membangunkan peraturan
penggunaan Kenderaan Mikromobiliti dan mengawal selia penggunaan
Kenderaan Mikromobiliti oleh orang ramai dan penyediaan
perkhidmatan Kenderaan Mikroboliliti oleh syarikat;

Membangunkan GARIS PANDUAN PERANCANGAN MOBILITI AKTIF
sebagai rujukan kepada semua pihak berkuasa yang berkenaan.
Melaksanakan aktiviti advokasi dan kempen keselamatan penggunaan
Kenderaan Mikromobiliti.

Tarikh kuatkuasa 17 Disember 2021.

Outcome larangan:

Mencegah Kemalangan

Mengelakkan kesesakan lalu lintas

UNIT DEWAN,

YB PUAN SARASWATI A/P NALLATHAMBY (KEMELAH)
SOALAN 26 (A214)

Apakah kerajaan negeri mempunyai cadangan untuk meningkatkan lagi kualiti servis
di setiap farmasi dalam negeri Johor ini?

JAWAPAN YB TUAN LING TIAN SOON

Bahagian Perkhidmatan Farmasi Negeri Johor sentiasa berusaha untuk
meningkatkan lagi kualiti servis yang diberikan kepada semua pesakit. Bagi
mengurangkan kesesakan di kaunter farmasi dan memberi perkhidmatan pembekalan
ubat yang memudahkan pesakit, pihak farmasi telah mempelbagaikan cara
pendispensan bekalan ubat susulan. Inovasi ini yang dikenali sebagai Perkhidmatan
Nilai Tambah Farmasi atau Value Added Services (VAS) diperkenalkan dengan
objektif utama bagi meningkatkan dan menjamin kebolehcapaian pesakit kepada
bekalan ubat susulan mereka. Kini, pesakit mempunyai pelbagai pilihan bagi
memudahkan pengambilan ubat susulan mereka pada setiap bulan tanpa perlu hadir
ke kaunter farmasi. Melalui inovasi VAS ini, pembekalan ubat susulan bagi pesakit
dengan preskripsi jangka panjang (melebihi sebulan) adalah lebih mudah, cepat dan
teratur.

Pesakit kini boleh berdaftar bagi menggunakan perkhidmatan VAS melalui aplikasi
telefon pintar, MyUBAT. Menerusi aplikasi MyUBAT, pesakit boleh memilih
perkhidmatan VAS yang ditawarkan seperti penghantaran ubat ke rumah/pejabat
melalui perkhidmatan Ubat Melalui Pos (UMP), perkhidmatan lokar ubat dan farmasi
pandu lalu. Menerusi aplikasi MyUBAT, pesakit juga boleh menyemak tarikh janji
temu untuk mendapatkan bekalan ubat-ubatan, status penyediaan bekalan ubat-
ubatan dan sejarah rekod pengubatan pesakit di fasiliti KKM.

Di Negeri Johor, Perkhidmatan VAS yang ditawarkan adalah seperti berikut:

. 13 fasiliti Farmasi Pandu Lalu (*termasuk PPUSS yang merupakan salah
satu lokasi FPL)

. 22 fasiliti Park & Take

. 70 fasiliti Ubat Melalui Pos (UMP)

. 11 Fasiliti Locker4U (Lokar Ubat)

Sehingga September 2024, sebanyak 19.95% (398,493 preskripsi susulan
menggunakan VAS berbanding 1,997,067 preskripsi susulan) preskripsi susulan
menggunakan perkhidmatan VAS iaitu peningkatan berbanding 19.38% preskripsi
susulan yang menggunakan perkhidmatan VAS bagi tahun 2023.

Adalah diharapkan dengan pelaksanaan perkhidmatan VAS ini dapat memudahkan
urusan pengambilan bekalan ubat susulan pesakit dari fasiliti KKM negeri Johor tanpa
perlu hadir ke kaunter farmasi.

YB TUAN HAHASRIN BIN HASHIM (PANTI)
SOALAN 27  (A95)

Penetapan kadar gaji minimum yang baru sebanyak RM1700 pasti akan dimanipulasi
sesetengah peniaga dengan menaikkan harga barang, apakah langkah kerajaan
negeri mengatasi perkara ini?

JAWAPAN YB TUAN LEE TING HAN

Ekoran pengumuman kenaikan gaji minimum yang diumumkan YAB Perdana Menteri
baharu ini, KPDN Negeri Johor akan meneruskan pemeriksaan dan pemantauan bagi
memastikan kedudukan harga barangan adalah stabil dan tidak mengalami
perubahan atas alasan penyelarasan gaji minimum.

Pada masa ini, KPDN tidak mengesan mana-mana pihak yang menggunakan
pengumuman kenaikan gaji minimum sebagai alasan bagi menaikkan harga
barangan. Sekiranya didapati ada pihak berbuat demikian, KPDN akan mengambil
tindakan memanggil pihak terbabit bagi hadir memberikan penjelasan. Mereka akan
diminta mengemukakan dokumen yang memperincikan perubahan harga dan kos-kos
yang terbabit.

Mengambil kira harga barang adalah bergantung kepada faktor permintaan dan
penawaran (demand and supply) dalam sistem ekonomi pasaran terbuka (free market
economy), pemantauan dilakukan terhadap faktor pasaran dan aktiviti sektor
swasta/industri. Ini termasuk kesan pengaruh besar iklim serta ekosistem pasaran
global.

Pelbagai inisiatif telah dilaksanakan untuk menyediakan, melindungi hak dan
kepentingan rakyat daripada amalan perdagangan yang tidak bertanggungjawab atau
menyalahi undang-undang, memastikan harga barangan dan perkhidmatan adalah
wajar dan tidak melibatkan peningkatan harga barangan yang tidak munasabah.
KPDN turut menggunakan data-data harga yang telah dikutip melalui Pegawai
Pemantau Harga bagi membolehkan tindakan selanjutnya diambil ke atas sebarang
kenaikan yang berlaku.

Mana-mana peniaga atau individu yang melakukan kesalahan di bawah Akta Kawalan
Harga dan Antipencatutan 2011 iaitu kesalahan mencatut adalah seperti yang berikut:

e Jika suatu pertubuhan perbadanan, denda tidak melebihi RM500,000 dan bagi
kesalahan kali yang kedua atau yang berikutnya, didenda tidak melebihi
RM1,000,000; atau

e Jika bukan suatu pertubuhan perbadanan, didenda tidak melebihi RM100,000
atau dipenjarakan selama tempoh tidak melebihi tiga (3) tahun atau kedua-

duanya dan, bagi kesalahan kali yang kedua atau yang berikutnya, didenda
tidak melebihi RM250,000 atau dipenjarakan selama tempoh tidak melebihi
lima (5) tahun atau kedua-duanya.

Antara tindakan-tindakan yang telah dan sedang diambil adalah:

a) menguatkuasakan Akta Kawalan Harga dan Antipencatutan 2011 bagi
mengawal pengambilan untung secara tidak munasabah oleh peniaga;

b) melaksanakan OPS KESAN 2.0 bagi memastikan tidak berlaku elemen
pencatutan terhadap harga barang dan perkhidmatan susulan pelaksanaan
penyasaran subsidi;

C) melaksanakan Skim Harga Maksimum Musim Perayaan bagi sambutan
Hari Raya Puasa, Tahun Baru Cina, Pesta Kaamatan, Hari Gawali,
Deepavali dan Krismas;

d) menguatkuasakan Perintah Kawalan Harga dan Antipencatutan
(Penandaan Harga Bagi Barangan dan Caj Bagi Perkhidmatan) 2022
bagi memastikan peniaga meletakkan tanda harga;

e) menguatkuasakan Akta Kawalan Bekalan 1961 bagi memastikan
keberadaan bekalan di pasaran;

f) melaksanakan “OPS SAMAR” melalui penyamaran yang dilakukan oleh
Pegawai-Pegawai Penguat Kuasa;

s)] menjalankan siasatan aduan berkaitan kenaikan harga dan gangguan
bekalan dengan segera;

h) melaksanakan tinjauan serta semakan berdasarkan kutipan harga yang
dilaksanakan oleh Pegawai Pemantau Harga dan data harga melalui
sistem ‘Price Catcher’; dan

)] Program Jualan Rahmah Madani (PJRM) di seluruh negeri Johor yang
menawarkan barangan keperluan harian seperti ayam, ikan dan hasil laut,
telur ayam, gula putih bertapis, minyak masak botol, tepung gandum,
beras, sayur-sayuran/buah-buahan dan lain-lain barang keperluan harian
seperti makanan dan bukan makanan pada harga 10 hingga 30 peratus
lebih murah, berbanding harga pasaran.

Pada masa yang sama, KPDN Negeri Johor juga tidak akan berkompromi sekiranya
mana-mana pihak cuba mengambil kesempatan menaikkan harga barangan dengan
menggunakan pengumuman kenaikan gaji minimum sebagai alasan.

Tanggungjawab untuk memastikan kebajikan rakyat haruslah melibatkan pendekatan
keseluruhan kerajaan dengan penglibatan dan kerjasama erat yang berterusan
daripada pelbagai pihak.

YB TUAN TAN ENG MENG (PEKAN NANAS)
SOALAN 28  (A27)

Talian kecemasan 999 di Malaysia menghadapi terlalu banyak birokrasi yang boleh
melambatkan respons terhadap panggilan kecemasan. Apakah langkah yang diambil
bagi memastikan kelancaran perkhidmatan tanpa halangan birokrasi yang
berlebihan?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Talian Kecemasan 999 di Malaysia mula menggunakan Sistem Malaysian Emergency
Response Services (MERS) 999 sejak tahun 2007 di bawah pengawasan dan seliaan
Kementerian Komunikasi. Ini adalah inisiatif kerajaan untuk menjimatkan kos operasi
dan memberikan perkhidmatan kecemasan negara yang lebih efisien melalui hanya
satu nombor tunggal untuk panggilan kecemasan iaitu 999. Agensi Kecemasan yang
menggunakan perkhidmatan Sistem MERS 999 ialah Polis Diraja Malaysia (PDRM),
Jabatan Bomba dan Penyelamat Malaysia (JBPM), Kementerian Kesihatan Malaysia
(KKM), Angkatan Pertahanan Awam Malaysia(APM) dan Agensi Penguatkuasaan
Maritim Malaysia (APMM).

Pengoperasian MERS 999 di Malaysia adalah setaraf dengan perkhidmatan
kecemasan di negara-negara maju seperti Amerika Syarikat dan Eropah. Ini terbukti
dengan pengiktirafan International International Academies of Emergency Dispatch
(IAED) di Amerika Syarikat dan European Emergency Number Association (EENA) di
Eropah terhadap MERS 999. Pengiktirafan ini merupakan pengiktirafan penggunaan
Protokol Kecemasan dan Proses Kerja (Standard Operating Procedure — SOP) yang
selaras dengan amalan terbaik antarabangsa (International Best Practise) dalam
bidang perkhidmatan panggilan kecemasan.

Penggunaan Protokol Kecemasan yang diiktiraf oleh badan antarabangsa ini bukan
merupakan birokrasi yang melambatkan respons panggilan kecemasan, malah
protokol kecemasan ini membantu agensi kecemasan untuk mendapatkan maklumat
kecemasan dengan lebih tepat supaya bantuan kecemasan yang bersesuaian seperti
keperluan tambahan peralatan dan khidmat sokongan dapat disalurkan dengan lebih
cepat dan tepat.Melalui protokol kecemasan ini, agensi kecemasan akan segera
bertindak ke lokasi kecemasan sebaik sahaja pemanggil memaklumkan lokasi dan
jenis kecemasan.

Sementara itu, Pusat Panggilan Kecemasan 999 akan memberikan bantuan di atas
talian kepada pemanggil secara teliti sebelum pasukan penyelamat tiba di tempat
kejadian (pre-arrival guidance) dan akan mendapatkan maklumat lain yang lebih
lengkap bagi membantu agensi kecemasan apabila sampai di lokasi.

Untuk makluman Ahli Yang Berhormat juga, Protokol Kecemasan yang digunakan
berfungsi seperti berikut:

i.  Memberi panduan dan bantuan awal secara konsisten kepada
pemanggil dalam menangani kes kecemasan sementara menanti
bantuan sampai ke lokasi;

ii.  Mendapatkan maklumat tambahan dan terperinci untuk tindakan agensi
kecemasan bagi membuat persediaan awal dalam menangani kes
dengan lebih baik;dan

iii.  Mengurangkan risiko bahaya kepada mangsa, orang awam dan agensi
kecemasan.

Langkah yang diambil oleh Kementerian Komunikasi bagi memastikan kelancaran
perkhidmatan kecemasan ialah menaiktaraf Sistem MERS 999 kepada Sistem Next
Generation Emergency Services 999 (NG999) di mana NG999 akan menggunakan
sistem terkini untuk menjejaki pemanggil secara lebih tepat serta penggunaan aplikasi
telefon mudah alih bagi membantu orang ramai menyalurkan gambar dan video
insiden kecemasan agar bantuan lebih cepat dan tepat dapat diberikan oleh agensi
kecemasan.

YB PUAN AMIRA AISYA BINTI ABD. AZIZ (PUTERI WANGSA)
SOALAN 29  (A182)

Apakah usaha kerajaan negeri dalam kerja penyelenggaraan serta naik taraf pondok
perhentian bas dan jejantas yang sudah uzur di dalam kawasan Puteri Wangsa?

JAWAPAN YB DATO’ HAJI MOHD. JAFNI BIN MD. SHUKOR

Majlis Bandaraya Johor Bahru (MBJB) telah melantik 7 kontrak penyelenggaraan
untuk melaksanakan kerja-kerja penyelenggaraan mengecat dan membaiki pondok
bas serta jejantas dalam keseluruhan kawasan MBJB. Tempoh kontrak adalah
bermula dari 12 April 2023 sehingga 11 April 2025 (2 tahun). Pelaksanaan kerja-kerja
mengecat dan baik pulih ini adalah berdasarkan pemantauan kontraktor yang dilantik
serta aduan yang diterima di mana kerja-kerja baik pulih adalah berdasarkan
keperluan di tapak dan juga had siling setiap kontrak penyelenggaraan tersebut.

YB TUAN HAJI AZIZUL BIN BACHOK (TIRAM)
SOALAN 30 (A71)

Apakah langkah yang akan diambil oleh kerajaan untuk mengawal kenaikan harga
hartanah di kawasan JS-SEZ agar ianya kekal mampu milik untuk rakyat tempatan?

JAWAPAN YB DATO’ HAJI MOHD JAFNI BIN MD SHUKOR

Kita semua sedar dan tahu Johor Singapura Special Economic Zone akan
memberikan impak besar kepada Malaysia khasnya Negeri Johor. Namun begitu kita
tidak boleh menafikan kerisauan ahli-ahli Yang Berhormat dan keluh kesah rakyat,
adakah dengan adanya JS-SEZ ini akan memberi kesan kepada sektor perumahan
khususnya peningkatan harga rumah.

Kerajaan Negeri ingin memberi jaminan bahawa dengan adanya JS-SEZ, kita
diperingkat kerajaan Negeri Johor akan terus mempertahankan polisi dan Dasar
Perumahan Johor supaya rakyat tidak menjadi mangsa dengan arus pembangunan
yang pesat.

Oleh yang demikian, Kerajaan Negeri melalui PKPJ turut mengambil langkah proaktif
dalam menyediakan perumahan yang mampu dimiliki samada secara pemilikan
mahupun sewaan oleh Bangsa Johor. Langkah-langkah yang dilaksanakan ini adalah
bagi memastikan harga hartanah kekal mampu milik dan tidak membebankan rakyat
Johor adalah sebagaimana berikut:

1. Komponen 40% Rumah Mampu Milik yang dibina oleh pemaju

i. Kerajaan Negeri telah memperkenalkan Polisi Perumahan Mampu Milik Johor bagi
mengawal pemajuan hartanah yang mana pemaju disyaratkan untuk
melaksanakan pembinaan komponen 60 % komponen perumahan pasaran bebas
dan ianya wajib disetarakan untuk membina 40 % perumahan mampu milik.
Rumah Mampu Milik ini juga turut dijual pada harga bermula RM50,000 sehingga
RM300,000 dan angka ini jauh lebih murah jika dibandingkan dengan harga yang
sepatutnya dijual pada harga pasaran. Polisi ini juga bertujuan untuk mengekalkan
keseimbangan pemilikan hartanah di kawasan strategik ini dan memastikan rakyat
tempatan mempunyai akses yang baik kepada perumahan yang mampu dimiliki .

ii. Untuk makluman Dato’ Speaker, kerajaan negeri telah mensasarkan sebanyak
30,000 unit rumah mampu milik yang perlu disiapkan sehingga tahun 2026.
Daripada angka tersebut, sebanyak 13,461 unit Rumah Mampu Milik Johor
(RMMJ) telah siap dibina dari 2022 hingga November 2024, termasuk projek di
bawah Kerajaan Persekutuan. Tambahan 1,625 unit sedang dalam proses
pembinaan, sementara komitmen untuk membina 18,836 unit lagi menjelang 2026

sedang dalam pelaksanaan. Ini menunjukkan kesungguhan pihak kerajaan dan
PKPJ dalam memastikan rakyat mempunyai akses kepada rumah mampu milik
secara berterusan.

Untuk makluman YB Speaker juga, Negeri Johor merupakan satu-satunya negeri
yang masih menetapkan harga rumah mampu milik yang kompetitif berdasarkan
harga dan luas berbanding Negeri-Negeri seperti Selangor dan Pulau Pinang.

PERKARA JOHOR SELANGOR PENANG

HARGA RM50,000 — | RM114,750 — | RM42,000 -
RM300,000 RM250,000 RM300,000

SAIZ 720kp — 1,400kp 450kp — 900kp 650kp — 950kp

BINAAN

JUSTIFIKASI | Saiz rumah lebih | Saiz rumah dan | Harga rumah lebih
luas berbanding | harga lebih mahal | murah namun saiz
negeri-negeri lain berbanding Johor | binaan lebih  kecll

berbanding Johor

2. Rumah mampu milik yang dibina oleh Kerajaan Negeri Johor dengan
Kerjasama PKPJ dan GLC Negeri.
1. Kerajaan Negeri juga telah memperkenal Projek Residensi Bangsa
Johor (RsBJ) khusus untuk golongan B40 dan M40 dan harga yang
ditawarkan adalah bermula RM80,000 hingga RM390,000. Pembinaan
RsBJ ini dilaksanakan dengan kerjasama PKPJ dan Syarikat Berkaitan
Kerajaan Negeri (GLC). Berdasarkan rekod, sebanyak x projek yang
akan disediakan oleh Kerajaan Negeri iaitu
BIL | GLC PROJEK HARGA JUMLAH
UNIT
1 KPRJ Perumahan Iskandar | RM150,000 — 513 | 2,560 unit
Puteri Bangsa Johor | unit
RM250,000 — 857
unit
RM300,000 -
1,190 unit
2 JCORP RsBJ Simpang | RM80,000 — 80 unit | 80 unit
Renggam
3 KPRJ RsBJ Sagil, Tangkak | RM100,000 - 34 | 98 unit
unit
RM150,000 - 64
unit

KPRJ RsBJ Yong Peng RM150,000 — 140 | 140 unit

unit

P1J RsBJ Pontian RM100,000 — 46 | 432 unit

unit
RM170,000 — 102
unit
RM390,000 — 284
unit

P1J RsBJ Sri  Menanti, | RM100,000 — 132 | 257 unit

Muar unit
RM 150,000 — 125
unit

JUMLAH 3,567 unit

3. Inisiatif Perumahan Transit di kawasan JS-SEZ

Kerajaan negeri komited dalam memastikan keperluan perumahan rakyat
dipenuhi dengan menyediakan perumahan transit di kawasan Johor-
Singapore Special Economic Zone (JS-SEZ) melalui inisiatif seperti Rumah
Transit Bangsa Johor. Inisiatif ini bertujuan memberikan tempat tinggal
sementara yang selesa dan mampu milik kepada golongan muda, pasangan
baru berkahwin sedang mencari rumah tetap yang mana program ini
berbentuk menyewa sambil menyimpan dengan kadar sewaan 30% lebih
rendah dari pasaran.

Untuk makluman sebanyak 308-unit RTBJ telah berjaya disediakan oleh
Kerajaan Negeri melibatkan RTBJ Taman Kempas Utama (92 unit) dan
RTBJ Bandar Putra Kulai (216 unit) dengan peruntukan berjumlah RM14.08
juta. Manakala 230 unit lagi masih dalam pembinaan melibatkan RTBJ
Taman Laman Indah, Iskandar Puteri (100 unit), di Kluang iaitu RTBJ Taman
Tasek Indah (92 unit) dan RTBJ Mutiara Rini di Johor Bahru (38 unit).

Selain itu, terdapat 2 lagi projek RTBJ yang akan dilaksanakan iaitu RTBJ
Taman Nusa Sentral, Iskandar Puteri (71 unit) dan RTBJ Bandar Penawatr,
Pengerang (60 unit)

IL | PROJEK

RTBJ Taman Kempas Utama, Johor Bahru 92 unit

RTBJ Bandar Putra, Kulai 216 unit

RTBJ Taman Laman Indah, Iskandar Puteri 100 unit

RTBJ Taman Tasek Indah, Kluang 92 unit

RTBJ Mutiara Rini, Iskandar Puteri 38 unit

OO WINF|T

RTBJ Taman Nusa Sentral, Iskandar Puteri 71 unit

7 RTBJ Bandar Penawar, Pengerang 60 unit
JUMLAH 669unit

iv. Melalui projek seperti Rumah Transit Bangsa Johor, kerajaan negeri
berusaha untuk mengurangkan tekanan kos sewa tinggi di kawasan
strategik seperti JS-SEZ, menyokong golongan muda dan pasangan baru
dalam memulakan kehidupan tanpa terbeban dengan kos pemilikan rumah
serta memastikan akses kepada peluang ekonomi di kawasan pesat
membangun tanpa mengabaikan kesejahteraan sosial rakyat.

4. Inisiatif Perumahan Golongan B40 di kawasan JS-SEZ

i. PKPJ juga sedang merangka pakej insentif khas bagi golongan M40 untuk
membantu mereka memiliki rumah di kawasan JS-SEZ pada harga yang lebih
berpatutan pada harga bawah RM 500 ribu. Pakej galakan ini disasarkan
khusus bagi menampung keperluan perumahan golongan pertengahan yang
mungkin terkesan dengan kenaikan kos sara hidup di kawasan ekonomi khas
tersebut.

ii.  Satu inisiatif usahasama antara pihak PKPJ dan KPRJ, sebanyak 500 unit
perumahan M40 akan dibina di kawasan Kong-Kong. Projek ini dijangka akan
bermula seawal tahun 2025 dan bertujuan memberikan pilihan perumahan
yang lebih mampu milik kepada rakyat tempatan.

iii. Kerajaan negeri juga telah mengenalpasti tujuh pemaju berpotensi untuk
menyokong pembangunan perumahan bagi golongan M40 di kawasan JS-
SEZ. Melalui kerjasama ini, pembangunan akan dijalankan dengan mematuhi
garis panduan harga kawalan bagi memastikan perumahan di kawasan
tersebut kekal mampu milik.

iv. Terbaharu, menerusi Belanjawan 2025, Kerajaan Persekutuan telah
meluluskan peruntukan sebanyak RM125 juta bagi pelaksanaan Projek Rintis
Perumahan Inklusif Madani di Bandar Uda Utama. Projek ini berkonsepkan
perumahan sewaan, yang dirancang untuk memenuhi keperluan pelbagai
golongan seperti keluarga muda, warga emas, OKU, B40, dan M40, dengan
menyediakan kediaman bersaiz lantai pelbagai untuk memastikan keselesaan
serta kesejahteraan setiap kategori penduduk. Projek Rintis ini dijadualkan
untuk dimulakan seawal tahun 2025.

Langkah-langkah ini menunjukkan kesungguhan kerajaan negeri dan PKPJ dalam
memastikan perumahan mampu milik terus menjadi keutamaan di kawasan JS-SEZ,
sekali gus mengekalkan kemampuan milik hartanah untuk golongan sasaran di Johor.

46
UNIT DEWAN,
PEJABAT JURUTULIS DEWAN NEGERI JOHOR
29 NOV 2024 (ina)



SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN
DI PERSIDANGAN DEWAN NEGERI JOHOR
PADA HARI AHAD, 1 DISEMBER 2024

YB TUAN ANUAR BIN ABD. MANAP (PEMANIS)
SOALAN 31  (A80)

Apakah tindakan yang akan diambil oleh kerajaan negeri untuk mengawal potensi
kenaikan kos sara hidup, termasuk harga hartanah dan kos barangan, dikawasan
berhampiran JS-SEZ agar ia kekal mampu milik dan tidak membebankan rakyat
Johor.

JAWAPAN YB DATO’ HAJI MOHD. JAFNI BIN MD. SHUKOR

Kita semua sedar dan tahu Johor Singapura Special Economic Zone akan
memberikan impak besar kepada Malaysia khasnya Negeri Johor. Namun begitu kita
tidak boleh menafikan kerisauan ahli-ahli Yang Berhormat dan keluh kesah rakyat,
adakah dengan adanya JS-SEZ ini akan memberi kesan kepada sektor perumahan
khususnya peningkatan harga rumah.

Kerajaan Negeri ingin memberi jaminan bahawa dengan adanya JS-SEZ, kita
diperingkat kerajaan Negeri Johor akan terus mempertahankan polisi dan Dasar
Perumahan Johor supaya rakyat tidak menjadi mangsa dengan arus pembangunan
yang pesat.

Oleh yang demikian, Kerajaan Negeri melalui PKPJ turut mengambil langkah proaktif
dalam menyediakan perumahan yang mampu dimiliki samada secara pemilikan
mahupun sewaan oleh Bangsa Johor. Langkah-langkah yang dilaksanakan ini adalah
bagi memastikan harga hartanah kekal mampu milik dan tidak membebankan rakyat
Johor adalah sebagaimana berikut:

Komponen 40% Rumah Mampu Milik yang dibina oleh pemaju

i. Kerajaan Negeri telah memperkenalkan Polisi Perumahan Mampu Milik Johor bagi
mengawal pemajuan hartanah yang mana pemaju disyaratkan untuk
melaksanakan pembinaan komponen 60 % komponen perumahan pasaran bebas
dan ianya wajib disetarakan untuk membina 40 % perumahan mampu milik.
Rumah Mampu Milik ini juga turut dijual pada harga bermula RM50,000 sehingga
RM300,000 dan angka ini jauh lebih murah jika dibandingkan dengan harga yang
sepatutnya dijual pada harga pasaran. Polisi ini juga bertujuan untuk mengekalkan
keseimbangan pemilikan hartanah di kawasan strategik ini dan memastikan rakyat
tempatan mempunyai akses yang baik kepada perumahan yang mampu dimiliki .

ii. Untuk makluman Dato’ Speaker, kerajaan negeri telah mensasarkan sebanyak
30,000 unit rumah mampu milik yang perlu disiapkan sehingga tahun 2026.
Daripada angka tersebut, sebanyak 13,461 unit Rumah Mampu Milik Johor
(RMMJ) telah siap dibina dari 2022 hingga November 2024, termasuk projek di

bawah Kerajaan Persekutuan. Tambahan 1,625 unit sedang dalam proses
pembinaan, sementara komitmen untuk membina 18,836 unit lagi menjelang 2026
sedang dalam pelaksanaan. Ini menunjukkan kesungguhan pihak kerajaan dan
PKPJ dalam memastikan rakyat mempunyai akses kepada rumah mampu milik
secara berterusan.

iii. Untuk makluman YB Speaker juga, Negeri Johor merupakan satu-satunya negeri
yang masih menetapkan harga rumah mampu milik yang kompetitif berdasarkan
harga dan luas berbanding Negeri-Negeri seperti Selangor dan Pulau Pinang.

PERKARA JOHOR SELANGOR PENANG

HARGA RM50,000 — | RM114,750 — | RM42,000 -
RM300,000 RM250,000 RM300,000

SAIZ 720kp — 1,400kp 450kp — 900kp 650kp — 950kp

BINAAN

JUSTIFIKASI | Saiz rumah lebih | Saiz rumah dan | Harga rumah lebih
luas berbanding | harga lebih mahal | murah namun saiz
negeri-negeri lain berbanding Johor | binaan lebih  kecll

berbanding Johor

Rumah mampu milik yang dibina oleh Kerajaan Negeri Johor dengan Kerjasama
PKPJ dan GLC Negeri.

Kerajaan Negeri juga telah memperkenal Projek Residensi Bangsa Johor (RsBJ)
khusus untuk golongan B40 dan M40 dan harga yang ditawarkan adalah bermula
RM80,000 hingga RM390,000. Pembinaan RsBJ ini dilaksanakan dengan kerjasama
PKPJ dan Syarikat Berkaitan Kerajaan Negeri (GLC). Berdasarkan rekod, sebanyak
X projek yang akan disediakan oleh Kerajaan Negeri iaitu

BIL

GLC

PROJEK

HARGA

JUMLAH
UNIT

1

KPRJ

Perumahan

Iskandar

Puteri Bangsa Johor

RM150,000 — 513
unit

RM250,000 — 857
unit

RM300,000 —
1,190 unit

2,560 unit

N

JCORP

RsBJ Simpang Renggam

RM80,000 — 80 unit

80 unit

KPRJ

RsBJ Sagil, Tangkak

RM100,000 - 34
unit
RM150,000 - 64
unit

98 unit

4 KPRJ RsBJ Yong Peng RM150,000 — 140 | 140 unit
unit
5 P1J RsBJ Pontian RM100,000 — 46 | 432 unit
unit
RM170,000 — 102
unit
RM390,000 — 284
unit
6 P1J RsBJ Sri Menanti, Muar RM100,000 — 132 | 257 unit
unit
RM 150,000 — 125
unit
JUMLAH 3,567 unit

Inisiatif Perumahan Transit di kawasan JS-SEZ

UNIT DEWAN,

Kerajaan negeri komited dalam memastikan keperluan perumahan rakyat
dipenuhi dengan menyediakan perumahan transit di kawasan Johor-
Singapore Special Economic Zone (JS-SEZ) melalui inisiatif seperti Rumah
Transit Bangsa Johor. Inisiatif ini bertujuan memberikan tempat tinggal
sementara yang selesa dan mampu milik kepada golongan muda, pasangan
baru berkahwin sedang mencari rumah tetap yang mana program ini
berbentuk menyewa sambil menyimpan dengan kadar sewaan 30% lebih
rendah dari pasaran.

Untuk makluman sebanyak 308-unit RTBJ telah berjaya disediakan oleh
Kerajaan Negeri melibatkan RTBJ Taman Kempas Utama (92 unit) dan
RTBJ Bandar Putra Kulai (216 unit) dengan peruntukan berjumlah RM14.08
juta. Manakala 230 unit lagi masih dalam pembinaan melibatkan RTBJ
Taman Laman Indah, Iskandar Puteri (100 unit), di Kluang iaitu RTBJ Taman
Tasek Indah (92 unit) dan RTBJ Mutiara Rini di Johor Bahru (38 unit).

Selain itu, terdapat 2 lagi projek RTBJ yang akan dilaksanakan iaitu RTBJ

Taman Nusa Sentral, Iskandar Puteri (71 unit) dan RTBJ Bandar Penawar,
Pengerang (60 unit)

BIL | PROJEK
1 RTBJ Taman Kempas Utama, Johor Bahru 92 unit
2 RTBJ Bandar Putra, Kulai 216 unit
3 RTBJ Taman Laman Indah, Iskandar Puteri 100 unit
4 RTBJ Taman Tasek Indah, Kluang 92 unit
5 RTBJ Mutiara Rini, Iskandar Puteri 38 unit
6 RTBJ Taman Nusa Sentral, Iskandar Puteri 71 unit
7 RTBJ Bandar Penawar, Pengerang 60 unit
JUMLAH 670unit

iv. Melalui projek seperti Rumah Transit Bangsa Johor, kerajaan negeri
berusaha untuk mengurangkan tekanan kos sewa tinggi di kawasan
strategik seperti JS-SEZ, menyokong golongan muda dan pasangan baru
dalam memulakan kehidupan tanpa terbeban dengan kos pemilikan rumah
serta memastikan akses kepada peluang ekonomi di kawasan pesat
membangun tanpa mengabaikan kesejahteraan sosial rakyat.

Inisiatif Perumahan Golongan B40 di kawasan JS-SEZ

i. PKPJ juga sedang merangka pakej insentif khas bagi golongan M40 untuk
membantu mereka memiliki rumah di kawasan JS-SEZ pada harga yang lebih
berpatutan pada harga bawah RM 500 ribu. Pakej galakan ini disasarkan
khusus bagi menampung keperluan perumahan golongan pertengahan yang
mungkin terkesan dengan kenaikan kos sara hidup di kawasan ekonomi khas
tersebut.

ii.  Satu inisiatif usahasama antara pihak PKPJ dan KPRJ, sebanyak 500 unit
perumahan M40 akan dibina di kawasan Kong-Kong. Projek ini dijangka akan
bermula seawal tahun 2025 dan bertujuan memberikan pilihan perumahan
yang lebih mampu milik kepada rakyat tempatan.

iii. Kerajaan negeri juga telah mengenalpasti tujuh pemaju berpotensi untuk
menyokong pembangunan perumahan bagi golongan M40 di kawasan JS-
SEZ. Melalui kerjasama ini, pembangunan akan dijalankan dengan mematuhi
garis panduan harga kawalan bagi memastikan perumahan di kawasan
tersebut kekal mampu milik.

iv. Terbaharu, menerusi Belanjawan 2025, Kerajaan Persekutuan telah
meluluskan peruntukan sebanyak RM125 juta bagi pelaksanaan Projek Rintis
Perumahan Inklusif Madani di Bandar Uda Utama. Projek ini berkonsepkan
perumahan sewaan, yang dirancang untuk memenuhi keperluan pelbagai
golongan seperti keluarga muda, warga emas, OKU, B40, dan M40, dengan
menyediakan kediaman bersaiz lantai pelbagai untuk memastikan keselesaan

serta kesejahteraan setiap kategori penduduk. Projek Rintis ini dijadualkan
untuk dimulakan seawal tahun 2025.

Langkah-langkah ini menunjukkan kesungguhan kerajaan negeri dan PKPJ dalam
memastikan perumahan mampu milik terus menjadi keutamaan di kawasan JS-SEZ,
sekali gus mengekalkan kemampuan milik hartanah untuk golongan sasaran di Johor.

YB TUAN HAHASRIN BIN HASHIM (PANTI)
SOALAN 32  (A96)

Adakah memelihara anjing memerlukan lesen atau permit?

JAWAPAN YB DATO’ HAJI MOHD JAFNI BIN MD SHUKOR

Pihak Berkuasa Tempatan (PBT) Negeri Johor telah mengguna pakai Undang-
Undang Kecil (UUK) Pelesenan Anjing bagi mensyaratkan pemilik anjing untuk
melesenkan anjing peliharaan mereka sebagaimana peruntukan 3 (1);

“Tiada seseorang boleh memiliki, menyimpan, melindungi atau menyenggara
seseekor anjing yang telah mencapai umur tiga bulan melainkan ianya telah
dilesenkan di bawah Undang-Undang Kecil ini.”

Permohonan bagi lesen tersebut perlu dibuat melalui PBT dan disertakan dengan
bayaran lesen serta sijil veterinar yang sah sebelum ianya diluluskan. Setelah proses
permohonan lesen diluluskan, pemilik anjing akan diberikan lencana logam berserta
nombor siri khas yang sama dengan nombor pendaftaran anjing berkenaan.

Pihak Kerajaan Negeri juga melalui SUK Kerajaan Tempatan telah menganjurkan
Bengkel Penyelarasan Undang-Undang Kecil Pelesenan Anjing dan Rumah
Pembiakan Anjing 2024 pada 15 Julai 2024 bagi penambahbaikan dan
penyeragaman UUK tersebut di peringkat negeri.

YB DATO' IR. HASNI BIN MOHAMMAD (BENUT)
SOALAN 33  (A65)

Minta dinyatakan adakah kerajaan negeri bersedia mempertimbangkan peruntukan
setimpal bagi menjayakan JS-SEZ, khususnya dalam menyokong tiga Jawatankuasa
Pilihan Khas yang bertumpu kepada Penyelidikan & Pembangunan, Kos Sara Hidup,
serta Perhubungan dan Perdagangan Antarabangsa.

JAWAPAN YB TUAN LEE TING HAN

Kerajaan Negeri Johor telah menunjukkan komitmen yang tinggi dalam menjayakan
Zon Ekonomi Khas Johor-Singapura (JS-SEZ). Bagi tahun 2025, peruntukan
sebanyak RM4.8 bilion telah disediakan untuk melaksanakan 576 projek
pembangunan di seluruh negeri, termasuk inisiatif yang berkaitan dengan JS-SEZ.
Bagi menyokong tiga Jawatankuasa Pilihan Khas yang memberi tumpuan kepada
Penyelidikan & Pembangunan, Kos Sara Hidup, serta Perhubungan dan
Perdagangan Antarabangsa, kerajaan negeri telah mengambil langkah-langkah
berikut:

1. Penyelidikan & Pembangunan
o Kerajaan negeri telah mengadakan sesi perbincangan bersama
pelbagai pemegang taruh, termasuk Ahli Dewan Negeri, Pegawai
Daerah, dan pihak berkuasa tempatan.
o Usaha ini bertujuan memastikan pelaksanaan JS-SEZ berjalan lancar,
selaras dengan matlamat pembangunan ekonomi dan sosial negeri
Johor.

2. Kos Sara Hidup

o Kerajaan negeri sedar akan potensi kesan pembangunan JS-SEZ
terhadap kos sara hidup rakyat.

o Sehubungan itu, dasar baharu telah dirangka untuk mempertingkatkan
kuantiti dan kualiti projek perumahan mampu milik, terutama di
kawasan yang terletak dalam JS-SEZ, projek perumahan mampu milik
yang terbaru adalah Perumahan Iskandar Puteri Bangsa Johor (Fasa
Pertama).

3. Perhubungan dan Perdagangan Antarabangsa
o Kerajaan negeri sedang bekerjasama erat dengan kerajaan
persekutuan dan Singapura dalam memeterai perjanjian strategik
berkaitan JS-SEZ.
o Ini termasuk rundingan mengenai insentif dan kemudahan kepada
pelabur antarabangsa, yang bertujuan memperkukuhkan hubungan
perdagangan rentas sempadan.

Melalui langkah-langkah ini, kerajaan negeri jelas menunjukkan kesediaannya untuk
mempertimbangkan peruntukan yang setimpal, demi memastikan kejayaan JS-SEZ
dan sokongan penuh kepada jawatankuasa-jawatankuasa berkaitan. Usaha ini
selaras dengan matlamat Johor untuk menjadi hab ekonomi terkemuka di rantau ini.

YB TUAN CHIONG SEN SERN (BUKIT BATU)
SOALAN 34  (A205)

Adakah pihak kerajaan negeri telah menjalankan kajian kebolehlaksanaan untuk
pelan pelaksanaan SEZ bagi menilai impak ekonomi, sosial, dan alam sekitar
terhadap komuniti tempatan dan perniagaan kecil tanpa menimbulkan tekanan
terhadap masyarakat tempatan dan peningkatan kos sara hidup?

JAWAPAN YB TUAN LEE TING HAN

Kerajaan Negeri Johor telah menunjukkan komitmen yang tinggi dalam menjayakan
Zon Ekonomi Khas Johor-Singapura (JS-SEZ). Bagi tahun 2025, peruntukan
sebanyak RM4.8 bilion telah disediakan untuk melaksanakan 576 projek
pembangunan di seluruh negeri, termasuk inisiatif yang berkaitan dengan JS-SEZ.
Bagi menyokong tiga Jawatankuasa Pilihan Khas yang memberi tumpuan kepada
Penyelidikan & Pembangunan, Kos Sara Hidup, serta Perhubungan dan
Perdagangan Antarabangsa, kerajaan negeri telah mengambil langkah-langkah
berikut:

1. Penyelidikan & Pembangunan
o Kerajaan negeri telah mengadakan sesi perbincangan bersama
pelbagai pemegang taruh, termasuk Ahli Dewan Negeri, Pegawai
Daerah, dan pihak berkuasa tempatan.
o Usaha ini bertujuan memastikan pelaksanaan JS-SEZ berjalan lancar,
selaras dengan matlamat pembangunan ekonomi dan sosial negeri
Johor.

2. Kos Sara Hidup

o Kerajaan negeri sedar akan potensi kesan pembangunan JS-SEZ
terhadap kos sara hidup rakyat.

o Sehubungan itu, dasar baharu telah dirangka untuk mempertingkatkan
kuantiti dan kualiti projek perumahan mampu milik, terutama di
kawasan yang terletak dalam JS-SEZ, projek perumahan mampu milik
yang terbaru adalah Perumahan Iskandar Puteri Bangsa Johor (Fasa
Pertama).

3. Perhubungan dan Perdagangan Antarabangsa
o Kerajaan negeri sedang bekerjasama erat dengan kerajaan
persekutuan dan Singapura dalam memeterai perjanjian strategik
berkaitan JS-SEZ.
o Ini termasuk rundingan mengenai insentif dan kemudahan kepada
pelabur antarabangsa, yang bertujuan memperkukuhkan hubungan
perdagangan rentas sempadan.

Melalui langkah-langkah ini, kerajaan negeri jelas menunjukkan kesediaannya untuk
mempertimbangkan peruntukan yang setimpal, demi memastikan kejayaan JS-SEZ
dan sokongan penuh kepada jawatankuasa-jawatankuasa berkaitan. Usaha ini
selaras dengan matlamat Johor untuk menjadi hab ekonomi terkemuka di rantau ini.

YB TUAN TAN ENG MENG (PEKAN NANAS)
SOALAN 35  (A25)

Apakah manfaat khusus yang bakal dinikmati oleh penduduk di DUN Pekan Nanas
melalui penglibatan kawasan MPPN dalam perancangan Zon Ekonomi Khas Selatan
Johor (JSSEZ)? Adakah terdapat inisiatif tertentu yang akan diperkenalkan bagi
meningkatkan pembangunan dan ekonomi setempat?

JAWAPAN YB TUAN LEE TING HAN

Penglibatan kawasan Majlis Perbandaran Pontian (MPPN) dalam perancangan Zon
Ekonomi Khas Johor-Singapura (JSSEZ) antaranya pembangunan Kawasan
Perindustrian Tropicana di DUN Pekan Nanas bakal membawa pelbagai manfaat
khusus kepada penduduk setempat. Antara manfaat tersebut termasuk:

1. Peluang Pekerjaan Bernilai Tinggi: Pembangunan JSSEZ dan pelaburan seperti
oleh Alton Industry Ltd Group dijangka mewujudkan peluang pekerjaan dengan gaji
lebih baik. Kilang baharu Alton di Kawasan Perindustrian Tropicana dijangka
mencipta lebih daripada 4,000 peluang pekerjaan dan meningkatkan mobiliti
ekonomi penduduk tempatan.

2. Pembangunan Ekonomi Setempat: Kehadiran pelaburan bernilai tinggi seperti
RM2 bilion daripada Alton di kawasan Tropicana akan merangsang pertumbuhan
sektor perindustrian dan komersial. Selain itu, insentif khas JSSEZ yang bakal
diumumkan pada bulan Disember, dijangka menarik lebih banyak pelaburan dalam
sektor seperti elektronik, penjagaan kesihatan, dan teknologi.

3. Pengindahan dan Pembangunan Semula: Pelan pemuliharaan dan
pembangunan semula di Pekan Nanas, seperti bangunan kedai usang dan
penambahbaikan kemudahan perniagaan, akan meningkatkan imej kawasan
tersebut dan menjadikannya pusat perdagangan serta ekonomi yang lebih menarik.

4. R&D Global dan Kemajuan Teknologi: Kilang baharu Alton bukan sahaja
memacu aktiviti perindustrian tetapi juga menjadi hab penyelidikan dan
pembangunan (R&D) global, khususnya dalam teknologi inovasi baharu. Ini
memberi peluang kepada bakat tempatan untuk menyertai bidang berteknologi
tinggi dan berimpak tinggi.

Secara keseluruhan, penglibatan DUN Pekan Nanas dalam JS-SEZ, terutamanya
melalui pembangunan Kawasan Perindustrian Tropicana, akan memperkukuh
ekonomi tempatan, membuka peluang pekerjaan, dan meningkatkan kualiti hidup
penduduk. Inisiatif ini juga memastikan kawasan tersebut kekal relevan sebagai hab
ekonomi yang strategik di Selatan Johor.

YB TUAN HAJI AZIZUL BIN BACHOK (TIRAM)
SOALAN 36 (A72)

Adakah kerajaan telah menubuhkan satu sistem pemantauan yang telus bagi menilai
kesan pembangunan JS-SEZ terhadap sosioekonomi dan alam sekitar bagi rakyat
Johor? Bagaimanakah maklumat ini akan disampaikan kepada orang awam bagi
memastikan kepentingan rakyat sentiasa diberi keutamaan?

JAWAPAN YB TUAN LEE TING HAN

Kerajaan Malaysia dan Singapura sedang bekerjasama untuk menubuhkan Zon
Ekonomi Khas Johor-Singapura (JS-SEZ) dengan tujuan memperkukuh hubungan
ekonomi dan perdagangan antara kedua-dua negara. Walaupun perjanjian rasmi
mengenai JS-SEZ dijangka ditandatangani pada Disember 2024. Maklumat terperinci
mengenai sistem pemantauan khusus untuk menilai kesan sosioekonomi dan alam
sekitar pembangunan ini belum diumumkan secara rasmi.

Namun demikian, amalan standard dalam pelaksanaan projek berskala besar seperti
JS-SEZ biasanya melibatkan Penilaian Impak Sosial (SIA) dan Penilaian Impak Alam
Sekitar (EIA). Sebagai contoh, Laporan Penilaian Impak Sosial di Negeri Johor telah
disediakan untuk projek-projek terdahulu. Laporan-laporan ini bertujuan menilai kesan
pembangunan terhadap masyarakat setempat dan alam sekitar, serta memastikan
langkah-langkah mitigasi yang sesuai diambil.

Dari segi penyampaian maklumat kepada orang awam, kerajaan biasanya
menggunakan pelbagai saluran komunikasi untuk memastikan ketelusan dan
keterlibatan masyarakat. Ini termasuk penerbitan laporan rasmi, sesi dialog awam,
dan penggunaan platform media sosial untuk menyebarkan maklumat terkini
mengenai projek pembangunan.

Sebagai contoh, penggunaan media sosial telah terbukti berkesan dalam
menyampaikan maklumat dan berinteraksi dengan masyarakat dalam konteks
Pembangunan.

Oleh itu, walaupun maklumat spesifik mengenai sistem pemantauan untuk JS-SEZ
belum diumumkan, kerajaan akan sentiasa menerapkan amalan terbaik dalam menilai
dan menyampaikan kesan pembangunan kepada orang awam, memastikan
kepentingan rakyat Johor sentiasa diberi keutamaan.

Sekain, terima kasih.

YB DATO' IR. HASNI BIN MOHAMMAD (BENUT)
SOALAN 37  (A67)

Minta dinyatakan dalam majlis perasmian GDS Data Centre Supply Chain Ecosystem
Summit, bagaimana projek kerjasama ini dapat menyokong sasaran Johor sebagai
hab digital serantau, dan apakah strategi yang dirancang untuk memastikan
pertumbuhan pesat sektor digital di negeri ini?

JAWAPAN YB TUAN LEE TING HAN

Untuk makluman, GDS Holdings Ltd merupakan syarikat pusat data terkemuka yang
telah melabur sebanyak RM 14.33 billion di Nusajaya Tech Park dan Kempas Tech
Park dan telah mencipta lebih 300 peluang pekerjaan baharu dengan 86% merupakan
rakyat Malaysia. Sukacita untuk saya memaklumkan bahawa Johor telah berjaya
menarik pelaburan bernilai RM 360 juta bagi menyokong pembangunan pusat data di
bawah GDS Holdings sekali gus merancakkan ekosistem rantaian bekalan industri
dengan membawa masuk lima syarikat besar untuk mengembangkan lagi sektor
digital di negeri ini dengan jangkaan pewujudan sebanyak 700 peluang pekerjaan.
Antara syarikat yang telah menandatangani perjanjian strategik bersama GDS
Holdings

Longmotive (M) Sdn. Bhd.,

EPG Data Center Module Sdn. Bhd.
Wasion Energy Technology Co. Ltd.
CoolTech Solution Sdn. Bhd. dan;
Morimatsu Dialog (Malaysia) Sdn. Bhd.

agrwnE

Menerusi rantaian bekalan yang dibina oleh GDS Holdings, ianya bakal menawarkan
5,000 peluang pekerjaan baharu secara langsung dan tidak langsung kepada Bangsa
Johor dan rakyat Malaysia dengan jumlah pelaburan sehingga RML1 billion.

Melalui kerjasama ini, Johor dijangka dapat menarik lebih banyak pelabur dan pemain
industri digital antarabangsa untuk mewujudkan pusat data di sini, sekaligus
menjadikan Johor sebagai pusat data utama di rantau Asia Tenggara. Pembangunan
pusat data ini akan menyediakan platform infrastruktur yang terbaik bagi syarikat
digital, fintech dan teknologi tinggi seterusnya menjadikan Johor sebagai hab
ekosistem digital yang lengkap, berskala besar dan mampu menyokong permintaan
digitalisasi yang semakin meningkat.

Selain itu, Kerajaan Negeri melalui Invest Johor akan meneruskan pelaburan dalam
meningkatkan infrastruktur rangkaian internet berkelajuan tinggi bagi menyokong
keperluan pusat data dan industri digital yang pesat berkembang. Kolaborasi dengan
institusi  penyelidikan, universiti dan sektor swasta akan terus dipergiat bagi

memperkukuh inovasi dalam bidang digital, memacu pembangunan teknologi baru
yang selari dengan keperluan industri global. Kerjasama Kerajaan Negeri dan agensi
persekutuan akan dipergiatkan untuk memastikan dasar dan peraturan yang mesra
pelabur dan menyokong transformasi digital di Johor.

Pada dasarnya, Kerajaan Negeri sentiasa komited dalam memastikan Johor kekal
sebagai pemain utama sektor digital serantau dan memastikan ekosistem digital ini
terus berdaya saing dan mampu memenuhi cabaran masa hadapan.

YB DATUK HAJI PANDAK BIN AHMAD (KOTA ISKANDAR)
SOALAN 38  (A179)

Apakah perancangan kerajaan dalam mempertingkatkan kemudahan awam seperti
jalan raya, kemudahan kesihatan dan perumahan dikawasan berhampiran JS-SEZ
bagi menyokong pertumbuhan zon ini dan memberi manfaat kepada komuniti
setempat

JAWAPAN YB TUAN LEE TING HAN

Kerajaan telah merancang pelbagai inisiatif untuk mempertingkatkan kemudahan
awam di kawasan berimpak tinggi Zon Ekonomi Khas Johor-Singapura (JS-SEZ) bagi
menyokong pertumbuhan zon ini dan memberi manfaat kepada komuniti setempat.
Antara perancangan tersebut termasuk:

1. Peningkatan Infrastruktur Jalan Raya: Kerajaan komited untuk
meningkatkan jaringan jalan raya di kawasan JS-SEZ. Ini termasuk pelebaran
Lebuhraya Utara-Selatan (PLUS) yang akan memperbaiki aliran trafik dan
memudahkan pergerakan barangan serta individu antara Johor dan Singapura.

2. Pembangunan Kemudahan Kesihatan: Pembinaan Hospital Sultanah
Aminah 2 sedang dirancang untuk meningkatkan akses kepada perkhidmatan
kesihatan berkualiti bagi penduduk setempat. Hospital ini dijangka memenubhi
keperluan kesihatan yang semakin meningkat di kawasan JS-SEZ.

3. Projek Perumahan Mampu Milik: Kerajaan negeri Johor merancang untuk
membangunkan projek perumahan mampu milik di kawasan JS-SEZ. Inisiatif
ini bertujuan memastikan penduduk tempatan dapat memiliki kediaman yang
selesa dan berpatutan, sejajar dengan pertumbuhan ekonomi di zon tersebut.

4. Peningkatan Kemudahan Awam Lain: Selain itu, kerajaan juga merancang
untuk meningkatkan kemudahan awam lain seperti sekolah, taman rekreasi,
dan pusat komuniti bagi memastikan kesejahteraan penduduk setempat
terjamin.

Kesemua inisiatif ini adalah sebahagian daripada usaha kerajaan untuk memastikan
pembangunan JS-SEZ bukan sahaja memacu pertumbuhan ekonomi, tetapi juga
meningkatkan kualiti hidup komuniti setempat.

YB PUAN NOR RASHIDAH BINTI RAMLI (PARIT RAJA)
SOALAN 39  (A136)

Minta dinyatakan usaha dan komitmen kerajaan negeri mengagihkan aktiviti ekonomi
melalui kemasukan pelaburan baharu agar memberi manfaat kepada rakyat di
daerah-daerah menikmati limpahan sosio-ekonomi dan merapatkan jurang
pendapatan.

JAWAPAN YB TUAN LEE TING HAN

Secara umumnya terdapat tiga (3) Pihak Berkuasa Wilayah utama yang terlibat dalam
menarik pelaburan ke negeri Johor iaitu Pihak Berkuasa Wilayah Pembangunan
Iskandar (IRDA) meliputi daerah Johor Bahru, Kulai dan sebahagian kawasan
Pontian, Pihak Berkuasa Wilayah Ekonomi Pantai Timur (ECERDC) yang melibatkan
daerah Mersing dan Segamat dan juga KEJORA bagi daerah Kota Tinggi dan Kluang.
Pihak-pihak ini berperanan secara aktif bagi menarik pelaburan dan peluang
pekerjaan di dalam wilayah pentadbiran masing-masing.

Bagi memacu ekonomi daerah-daerah negeri Johor, melalui Pelan Maju Johor telah
dikenal pasti kluster industri utama bagi daerah-daerah di negeri Johor berasaskan
kepada kekuatan sektor ekonomi semasa dan kebitaraan daerah berkenaan.

Sebagai contoh sektor ekonomi utama daerah Batu Pahat adalah sektor tertiari
meliputi industri tekstil dan pakaian, pemprosesan makanan asas pertanian dan
pembuatan ringan seperti perabot. Bagi daerah Kota Tinggi, sektor ekonomi utama
adalah industri minyak dan gas hiliran di PIPC serta disokong dengan aktiviti ekonomi
berasakan pertanian (pertanian komoditi) dan bio-teknologi serta pelancongan pantai,
eko dan pelancongan warisan. Penyenaraian sektor ekonomi daerah adalah
berdasarkan faktor berikut:

Sektor ekonomi utama dan sokongan daerah sama ada sektor primer, sekunder
ataupun tertiari.

Sektor ekonomi baru (emerging sector) bagi daerah terlibat.

Peranan yang dimainkan oleh sesuatu sektor kepada daerah, sama ada peranan
utama (sektor utama) ataupun peranan sokongan.

Berdasarkan kekuatan sektor ekonomi semasa dan kebitaraan daerah-daerah
berkenaan, kerajaan negeri sentiasa komited mengagihkan aktiviti ekonomi melalui
kemasukan pelaburan baharu secara langsung memberi manfaat kepada rakyat
menikmati limpahan sosio-ekonomi dan seterusnya merapatkan jurang pendapatan di
antara daerah-daerah berkenaan.

YB PUAN MARINA BINTI IBRAHIM (SKUDAI)
SOALAN 40  (A42)

Sila nyatakan apakah perancangan kerajaan negeri dalam membangunkan tanah
rizab melayu yang strategik demi meningkatkan tahap ekonomi orang Melayu.
Senaraikan jumlah keluasan tanah rizab melayu Negeri Johor mengikut pecahan
daerah.

JAWAPAN YAB MENTERI BESAR

Kerajaan Negeri komited untuk memastikan tanah Rizab Melayu terpelihara dan
diperkasakan, khususnya dari segi penambahan jumlah Rizab Melayu di Johor. Pada
masa yang sama, Kerajaan Negeri turut meneroka pelbagai peluang bagi
membangunkan tanah Rizab Melayu dengan harapan setiap pembangunan yang
dilaksanakan dapat memberi impak yang positif dan berterusan kepada masyarakat
setempat.

Dalam konteks pengurniaan di bawah Seksyen 76 Kanun Tanah Negara 1965, data
Rizab Melayu di Negeri Johor merupakan antara yang paling dinamik berbanding
negeri-negeri lain, kerana Kerajaan Negeri Johor mengambil kira proses permohonan
kemasukan Rizab Melayu yang sentiasa berterusan, khususnya di bawah Seksyen 6
Enakmen Rizab Melayu Johor 1936 (ERM Johor 1936). Pendekatan Kerajaan Negeri
mensyaratkan mana-mana tanah kerajaan yang dikurniakan kepada orang Melayu
perlu dijadikan Tanah Rizab Melayu, dengan pelaksanaannya berdasarkan
peruntukan Seksyen 6 ERM Johor 1936. Peruntukan ini juga terpakai sekiranya
berlaku pengurniaan tanah kepada individu. Selain itu, pengecualian untuk membina
rumah murah turut diberikan bagi tanah yang terletak dalam Rizab Melayu dan dimiliki
oleh orang Melayu dengan keluasan tidak melebihi lima ekar.

Namun begitu, apa jua bentuk pembangunan tanah Rizab Melayu perlu dipandu oleh
keperluan dan aspirasi pemiliknya. Setiap inisiatif pembangunan harus disesuaikan
dengan tujuan khusus sama ada untuk perumahan, pertanian, pembangunan
komersial, atau projek komuniti. Pendekatan ini penting bagi memastikan hasil
pembangunan bukan sahaja memberi manfaat kepada pemilik tanah, tetapi juga
memperkukuhkan kesejahteraan ekonomi dan sosial masyarakat setempat secara
menyeluruh.

Berikut adalah jumlah keluasan tanah rizab melayu Negeri Johor mengikut pecahan
daerah adalah sebagaimana berikut :-

Daerah Luas (Ha) Luas (ekar)
Johor Bahru 17,293.93 42,734.23
Muar 81,189.48 200,623.57
Batu Pahat 39,658.64 97,998.63
Segamat 62,264.64 153,859.28
Kluang 31,913.10 78,858.99
Kota Tinggi 129,584.89 320,211.24
Pontian 35,117.95 86,778.34
Mersing 45,127.64 111,512.83
Kulai 17,711.80 43,766.81
Tangkak 30,601.88 75,618.89

YB DATO’ ZULKURNAIN BIN HAJI KAMISAN (SRl MEDAN)
SOALAN 41  (A145)

Berapakah peratusan tanah rizab Melayu yang ada di Negeri Johor dan mohon
nyatakan keluasan tanah rizab Melayu tersebut?

JAWAPAN YAB MENTERI BESAR
Terima kasih Yang Berhormat Sri Medan atas soalan yang diberikan. Untuk

makluman, secara statistik, jumlah keluasan tanah Rizab Melayu Negeri Johor
adalah sebagaimana berikut :-

Daerah Luas (Ha) Luas (ekar)
Johor Bahru 17,293.93 42,734.23
Muar 81,189.48 200,623.57
Batu Pahat 39,658.64 97,998.63
Segamat 62,264.64 153,859.28
Kluang 31,913.10 78,858.99
Kota Tinggi 129,584.89 320,211.24
Pontian 35,117.95 86,778.34
Mersing 45,127.64 111,512.83
Kulai 17,711.80 43,766.81
Tangkak 30,601.88 75,618.89
Labis 41,150.99 101,686.31
Pengerang 24,672.99 60,968.29
Rengit 5604.12 13,848.08
Jumlah 561,892.05 1,388,465.49

YB TUAN EE CHIN LI (TANGKAK)
SOALAN 42  (A157)

Adakah kerajaan berhasrat untuk memutihkan rumah ibarat bukan Islam yang terletak
dalam kawasan perumahan dan kawasan komersial termasuk mengizinkan syarat
tanah diubah kepada rumah ibarat.

JAWAPAN YAB MENTERI BESAR

Pentadbiran Tanah Johor (PTG) beriltizam membantu menyelesaikan isu tanah bagi
Rumah Ibadat Bukan Islam (RIBI). Taburan rumah ibadat bukan Islam di sesuatu
kawasan ditentukan oleh Unit Pusat Setempat (OSC) jika terdapat permohonan
seumpama itu di peringkat pihak berkuasa tempatan (PBT), dengan mengambil kira
taburan demografi masyarakat di kawasan tersebut dalam perancangan
pembangunan. Bagi maksud pembangunan, penetapan kawasan ini berdasarkan zon
perancangan yang telah dikenal pasti dan dikhususkan melalui Rancangan Tempatan
Daerah (RTD) kawasan berkenaan.

Selain itu, pembinaan rumah ibadat juga perlu mendapat kelulusan Majlis
Keselamatan Negara (MKN) berdasarkan beberapa faktor, termasuk jumlah rumah
ibadat, keperluan komuniti, dan sebagainya. Rumah ibadat bukan Islam seperti kuil,
tokong, dan gurdwara (rumah ibadat kaum Sikh) di negeri ini perlu diuruskan oleh
jawatankuasa pengurusan yang berdaftar dengan Jabatan Pendaftaran Pertubuhan
(ROS).

YB TUAN CHEW CHONG SIN (MENGKIBOL)
SOALAN 43  (A166)

Majoriti RIBI tidak mendapat tapak bagi pembinaan rumah ibadat dan terpaksa
menyewa kedai di kawasan komersial atau industri. Apakah rancangan kerajaan untuk
pemutihan, tukar syarat penggunaan atau kurniaan tapak RIBI supaya mereka dapat
meneruskan di tempat sama?

JAWAPAN YAB MENTERI BESAR

Untuk makluman, pembinaan Rumah Ibadat Bukan Islam (RIBI) juga tertakluk kepada
perancangan sesuatu kawasan. Dalam pembangunan yang dilaksanakan oleh
pemaju, permohonan yang dikemukakan kepada Pihak Berkuasa Tempatan (PBT)
akan merangkumi kawasan yang telah diperuntukkan untuk tujuan pembinaan rumah
ibadat ini. Peruntukan tersebut mengambil kira faktor geografi dan demografi
masyarakat bagi menentukan lokasi yang sesuai bagi tujuan berkenaan.

Secara dasarnya, sekiranya tanah yang dipohon berada dalam kawasan yang
dibenarkan berdasarkan perancangan pembangunan di sesebuah lokaliti yang telah
diluluskan oleh Pihak Berkuasa Tempatan (PBT), permohonan tersebut boleh
dipertimbangkan untuk maksud pembangunan.

Namun, sekiranya pembangunan tersebut bertentangan dengan perancangan yang
telah ditetapkan, permohonan tersebut tidak dapat dipertimbangkan. Dalam masa
yang sama, pembinaan Rumah Ibadat Bukan Islam (RIBI) tertakluk kepada kawalan
Majlis Keselamatan Negara (MKN), garis panduan di peringkat Kementerian
Perumahan dan Kerajaan Tempatan (KPKT), serta garis panduan di peringkat PBT.
Bagi maksud pendaftaran pertubuhan pula, ia tertakluk kepada Jabatan Pendaftaran
Pertubuhan Negeri Johor (JPPNJ).

Selain itu, adalah menjadi peranan Ahli Majlis yang dilantik di peringkat PBT untuk
mengawal selia kawasan dalam zon masing-masing, membincangkan, dan
memproses permohonan yang berkaitan dengan pembangunan serta perancangan
bagi mewujudkan rizab untuk sekolah, RIBI, atau lain-lain.

SOALAN-SOALAN LISAN
DI PERSIDANGAN DEWAN NEGERI JOHOR
PADA HARI AHAD, 1 DISEMBER 2024

YB TUAN IR. TS. HAJI NAZRI BIN ABDUL RAHMAN (SIMPANG JERAM)
SOALAN 44  (A8)

Apakah perancangan kerajaan negeri bagi memastikan tanah wakaf umum atau
khusus dapat di manfaatkan sebaiknya untuk kegunaan pertanian, penternakan atau
sebagainya sebelum ianya dibangunkan mengikut hasrat pewakaf.

JAWAPAN YAB MENTERI BESAR

Kerajaan Negeri Johor yang progresif berkomitmen terhadap pembangunan tanah
wakaf, yang telah lama dilaksanakan di bawah Enakmen Pentadbiran Agama Islam
Negeri Johor 2003, Kaedah Wakaf Tahun 1983, serta Kanun Tanah Negara 1965.
Pelaksanaan wakaf tersebut dilakukan berdasarkan hujah wakaf yang ditetapkan oleh
perundangan di atas dan seterusnya melalui proses Serah Balik Kurnia Semula
(SBKS).

Bagi tujuan pembangunan tanah wakaf, keutamaan diberikan untuk memastikan
tanah tersebut memberikan ganjaran berterusan kepada pewakaf. Dalam konteks ini,
pengurusan berkaitan harta wakaf adalah tertakluk kepada pentadbiran Majlis Agama
Islam Negeri Johor (MAINJ).

Pada masa yang sama, untuk tadbir urus yang lebih baik, kerajaan negeri telah
mewujudkan Unit Tanah, sebuah inisiatif yang melibatkan kerjasama antara
pentadbiran tanah daerah dan MAINJ. Unit ini menyelaras pelbagai perkhidmatan
berkaitan tanah, termasuk permohonan tanah, inventori tanah, dan pembangunan
yang melibatkan tanah wakatf.

Projek pertanian di tanah wakaf umum atau khusus kebiasaannya melibatkan tempoh
masa yang pendek sebelum dibangunkan mengikut hasrat pewakaf. Bagi
memperluas dan mengoptimumkan pengeluaran makanan, sama ada di tanah wakaf
umum atau khusus, Jabatan Pertanian menawarkan insentif yang bersesuaian untuk
penyaluran bantuan input dan peralatan kecil pertanian seperti berikut:

1. Insentif pembangunan industri tanaman sayuran
2. Insentif pembangunan industri tanaman jangka masa pendek
3. Insentif pembangunan industri lebah madu

Permohonan insentif tersebut akan dipertimbangkan berdasarkan syarat-syarat
berikut:

1. Pemohon merupakan warganegara Malaysia yang terdiri daripada individu,
syarikat, atau kelompok

SOALAN-SOALAN LISAN
DI PERSIDANGAN DEWAN NEGERI JOHOR
PADA HARI AHAD, 1 DISEMBER 2024

2. Keutamaan diberikan kepada pemohon yang berumur di bawah 60 tahun dan
mempunyai pengalaman serta modal yang mencukupi bagi memulakan projek

3. Tanah diusahakan secara berterusan

4. Tanah diusahakan untuk tanaman makanan jangka masa pendek, atau
penternakan lebah, dengan tempoh sekurang-kurangnya 1 tahun

5. Aktiviti pertanian yang dijalankan mendapat kebenaran bertulis daripada pihak
berkuasa yang bertanggungjawab sebagai penjaga tanah wakaf

6. Pemohon projek berdaftar dengan Jabatan Pertanian

SOALAN-SOALAN LISAN
DI PERSIDANGAN DEWAN NEGERI JOHOR
PADA HARI AHAD, 1 DISEMBER 2024

YB CIK LIOW CAI TUNG (JOHOR JAYA)
SOALAN 45  (A101)

Terangkan usaha menaik taraf Istana Besar Johor dan Bangunan Sultan Ibrahim di
Bukit Timbalan yang bakal dibuka kepada umum sebagai usaha menambah nilai
pelancongan di Johor Bahru ini termasuk kos dan jangka siap kerja.

JAWAPAN YAB MENTERI BESAR

Menjunjung titah Duli Yang Amat Mulia Tunku Mahkota Ismail, Pemangku Sultan
Johor, atas pengumuman pembukaan Istana Besar Johor dan Bangunan Sultan
Ibrahim di Bukit Timbalan kepada umum. Saya percaya pembukaan kedua-dua
tarikan pelancongan ini bukan sahaja akan menambah nilai pelancongan di
Bandaraya Johor Bahru, malah memberi manfaat kepada negeri Johor secara
keseluruhannya.

Menerusi Belanjawan Johor 2025, sebanyak RM 6.8 juta telah diperuntukkan oleh
Kerajaan Negeri bagi kerja-kerja menaik taraf sebelum ianya dibuka kepada umum
pada tahun 2025. Usaha menaik taraf kedua-dua tarikan pelancongan memerlukan
perancangan yang teliti, terutama dari aspek keselamatan, kebersihan, eksklusif, dan
pemeliharaan nilai sejarah di kawasan tersebut.

YB TUAN HAJI ABDUL AZIZ BIN TALIB (MAHARANI)
SOALAN 46  (A33)

Program Dapur Kasih yang dilaksanakan oleh Kerajaan Negeri Johor sangat
membantu golongan asnaf. Adakah program ini akan diteruskan dengan tambahan
senarai penerima atau ada tapisan dengan sebab berubahnya corak ekonomi di
negara ini, supaya lebih ramai dapat dibantu?

JAWAPAN YAB MENTERI BESAR

Program ini akan diteruskan pada tahun 2025 dengan peruntukan daripada Pejabat
Menteri Besar Johor dan Majlis Agama Islam Negeri Johor. Program Dapur Kasih
pada tahun 2025 akan memberi manfaat kepada 2,151 Ketua Isi Rumah (KIR) Miskin
Tegar bagi Fasa 1 dan 1,093 Ketua Isi Rumah (KIR) Miskin Tegar bagi Fasa 2.

